
. Rom
Rom niy Yesuyen alya bereya

hitte Pol beley asan kayyiy

1 Nebe Pol, Yesu Kristuyen meter) al. Al Kuruy
belery meremiy iginy Yesu niy yitiyy goyen tagal
tagal nin ter ne gayen basina nirde Yesuyen
mere basarn al aposel niryin. 2 Be, mere igiy
Yesu niy) yitiy) gobe Yesu megen gar ma wakeya
bikkery wor po Al Kuruy belery Urmirny goke bina
ter) mere basary marmin porofet yinke Al Ku-
runyen asar wukker wor po bana goy kayamin
go goyen. 3 Al Kuruy Urmiy al hiriry) gobe Israel
marte doyar al kurury) Dewityen minde mat forok
yirip. 4 Goyenbe Al Kuruy belen Holi Spiri-
tyen tarende al goyen kamtinde mat isar) hekeb
yenbe Al Kururn Urmin goyen kawan wor po
hiriy. Yenbe Yesu Kristu nende Doyar Al Kurur.
5 Urmin meter) tiyyinp goke tepbe neya meter
kadne yagoya gayen Al Kuruy beler bunipey
dirde igin igiy dirde aposelmir diryin). Go diryiy
gobe Urmir) goke ter) Yuda mar moy) al mir) hoyar
kuruy goyen hitte tagalde tukurn hitekeb yern ge
dufaymiry) tarer irde meremir) gama irde hinayiy
yenbe gogo aposelmiy diryin). 6 Derjy wor al miry
hoyary) Yuda mar moy bana mat hoy dirtiry geb,
Yesu Kristuyen yufukde har mar hitiyy hay.

7 Ningeb asar) gabe dern) Rom nin alya bereya
tumnar Al Kuruy belery bubulkunne wor po yer

nurd dunerqbe, “Nere kudiyer henayin,” yer) hoy
diryirn goke asar gago kar hime.

Adonininyy Al Kurunya Doyay Al Kuruy Yesu
Kristuya belen bunineyn dirde igiy igin dirdeb
bitir) yisikamke igin) po hiwor) yer) nurde hime.

Polbe Rom nin mar yenmewon wor po yen
nuryin

8 Be, asar karn hime gayen bana mere mehende
wor po momor direry tihim gobe gahade: der
belery Yesu Kristu niyy dufaytiy saniy irtiy har
gote mere momorntinbe meger kururn gayen ep
hey tukuy hi. Ningeb nebe matatir) goke Al Kurur
iginn wor po nurd uner himyen. Go tery himyen
gobe Yesu Kristu beley faran nurkeb gogo teny
himyen. 910 Fudinde, Al Kurur gusupyar irde
henya huginer) der) ge bene sir ma yer) hiyen gobe
Al Kururg wor fudinde yery nurde hi. Al Kurur) nix
meten) ter) hime gabe bener mat fudinde wor po
mere igiy) Urmirn goke yitin) goyen tagalde tukuy
himyen. Irde dey hitte kuryy kur niyy kurut yer
himyen gega, go ma kuy dinmiriy geb, gayen-
terbe Al Kurunyen dufayde kenem der hitte kuy
kuy nin belery kerd nunwor yer) nurde gusuyar
irde hime.

11 Fudinde, nebe dery goyen Holi Spirityen
tarende mata forok yird yird gote tarer nun-
ti goyen kura dunmeke sarin hewor yer nur-
deb deqy hitte kuy dentek wor po nurde hime.
12 Gogab denya neya tumnar henbe ne beler) Yesu
niy) dufayne tarer irde himyen goyen der beley
nenenbe tarer) henayin, irde ne wor dey dufaytiy
Yesu niy sayir irtin) goyen denenbe taren hewer).

13 Goyenbe, kadne yago, nebe derq hitte kur dene
yer) wawur budamde kurut yern himyen gega,
belery minymor) wor po nirde hike war war gago
hihi goyen nurwoy) yer nurde hime. Nebe al mir
hoyany Yuda mar morn nana hoyande harn mar
hitte kur) meter ter) gote iginer) yawarde hinhem
gwahade goyen po, dey hitte wor kur metey ter
gote iginer) yawarmewoi) yenbe gogo der hitte
kun kuy nin kurut yen) himyen.

14 Be, nebe Grik marya™ al min hoyan Grik
mar mornya hitte kury metey tey ter gobe bada
hetek epte mor, metery go titek po hime. Irde
al dufaymin wukkek ma dufaymir wukkek mor
goke metey tery hayin ninyin geb, goyen goke
manar meter tey hitek po himyen. 15 Gwahade
ningeb der) Rom niry mar hitte wor kur Yesu niy
yitin) mere igin goyen tagaltek wor po nirde hi.

16 Fudinde, Yesu niy yiti) mere gobe Al Ku-
runyen tarer geb, al kura mere go fudinde yer
nurde gama irde han mar goyen igin Al Ku-
run hitte yumulgar titek hi. Yumulgarn tiyyey
mar goyen meherndebe Yuda mar wa yawaryer,
irde gab Yuda mar mor al mir) hoyaybe kame
yawaryer). Ningeb goke teybe Yesu nin yitiy
mere igin tagal tagal niy memya ma hery hime.
17 Al Kuruy belen Yesu nin yitip mere goyen
hende huwardeb yingey dilinde al huwak her
hey belyer goyen kawan forok irde hi geb, mere
igin) gobe Al Kurunyen sargin diner) hime gago. Al

* 1:14: Grik marbe megen nin alyen saba karkuwarn yawartiy
mar yen nurde yunern hanyen. Munar al mir hoyanbe gwahade
yawartin) mar mor yer nurd yuner hanyen.

Kurunbe al kura Yesu niryy dufaymir) tarey irde

hinayinp) mar go po gab al huwak yer yinyer.

Al huwak hey hey beley hoyanbe hubu wor po.

Ningeb goke Al Kuruyyen asande gahade katir hi:

“Al kura Al Kuruy niy dufaymiy tarer irke Al
Kuruy belery al huwak yer kinyer al gobe
Al Kurupya huginen hiriryern,” yitin hi.
Habakuk 2:4

Al Kurunbe alyen mata bulun goke bin ar yen
hiyen

18 Goyenpoga megen nin alya bereyabe Al Ku-
ruy palap irtek mata ma ter mata buluy po
tep hap. Go mar gobe mata bulun tenpbe Al
Kurunyen mere fudinde goyen pel irde hanyen.
Goke tenbe Al Kuruy sagningmirn kururn wor po gore
beararmirn yikala yirde hiyen. 19 Al Kurunbe al
gwahade yer al belen) kenern bebak tinayir yenbe
kawan po yikala yirtin geb, al belery Al Kurunbe
gwahade yen kenkela nurd untek po hagyen. 20 Al
Kurupyyen mataya tareymin hubu ma hetek goya
gobe al dilinde epte ma yener) bebak titek. Goyen-
poga det Al Kurun beley yirtiny goyen yenenbe
mataminya tarerminya gobe gwahade yer) bebak
titek. Ningeb al kura belery epte ma, “Nebe Al
Kururn ma nurde uner hime,” yiyyer.

21 Al beleyy Al Kurunbe al gwahade yer nurde
hinhan gega, yenbe Al Kuruy yern degem turnuy
yay ma irde, igin nurd unern uner) mata ma ter
hinhan. Dufaymir gote iginenbe hubu wor po.
Dufayminbe kukuwamner wor po geb, kidoma
bana har yara Al Kurugyen mere fudinde goyen
epte ma bebak titek hinhan. 22 Mel gobe dufay

wukkekniniyy yar yer) hinhan gega, kukuwa po
hey hinhan. 23 Irdeb Al Kuruy gwahader hitin
goyen deyem turnun yar irtinenbe harhok uner
al yingen haninde det tonerq yirtiy kame hubu
hetek goyen Al Kurupniniy yer turuy yirde hin-
han. Det toner yirde hinhan gobe al, nu, dapya,
irde det megen gargar kur hitiry gote toner yirde
doloy yirde hinhan.

24 Ningeb Al Kurur belen) matamin goke yener
unay tikeb dufaymin bulun go po gama irde
mata buluy kuruy po tery hinhan. Gwaha yirkeb
megen niyy mata buluy) titek dufaymir go po gama
irde leplep mata tey yingern goyen bulur wor po
yirde hinhan. 25 Mel gobe Al Kurunyen mere
fudinde goyen gama irtinenpbe usi mere gama
irde hinhan. Irde Al Kurury, det kurury gayen
yiryin al goyen doloy) irde yey ge metey titnenbe
yeq) beler yiryir det goyen yade doloy) yirde goke
meter ter) hinhan. Goyenbe huginer turury irtek
albe Al Kurur), yer) unkurer po. Fudinde wor po.

26 Be, mel gobe mata gwahade tey hinhan geb,
gogo Al Kurur) belery yubul tike mata memyak ter
tery dufay belery po haga yuryiyp. Gwaha yirkeb
berebe uy yagoya ulin) gabu ird ird belyer wor po
goyen tubul teybe bere yingen uliy sikken gabu
yirde hinhan. 27 Gwahade goyen po, al dirin) wor
berem yagoya uliyp gabu ird ird belnern fudinde
goyen tubul teybe al yingern uliy sikker gabu ird
ird niny po pultik yery hinhan. Al yingey uliy
mata buluy) mormok memyak wor po goyen tey
henbe gote murungem bulurn wor po gobe bikker
taminyen hinhan.

28 Goyenbe go po mor. Albe Al Kurun nurd
uner uner nin iginy ma nurde hinhan geb, yep
belery yubul tike yingende dufay buluyg go po
gama irde mata bulur Al Kuruy) belery bisam irtiy
goyen ter) hinhan. 29 Be, gwaha ter) hike bindebe
mata huwak moyya mata bulunya det uguyn po
yad yad nin po dufay hey hery matayabe dufay
buluyya kurayen kurayen gore po makin hitiy
hinhan. Irde kadom igin) mat hike yenenbe danir
ner) gwahade mory yer nurd nurd mata, al gasa
yirke kamde kamde mata, fulena mata, al usi
yird yird mata, al buluy yird yird mataya al yiya
yird yird matayabe kurun wor po. 30 Go mar
gobe mere bulur mat tey tery mata, Al Kuruy) niy
igin ma nurd uner uner mata, parpar mata, ner
nurhet nurhet matayabe, yinger ge turur turuy
tery tery mataya tery hinhan. Irde mata buluy
tiney yingern forok yirde hinhan. Irdeb milinya
naninyat mere ma nurde hinhan. 31 Go mar gobe
dufay igiy mingmor), irde mere kura tery go ma
gama ird ird mata, al hoyar nir) amarner ma nurd
nurd matayabe, al hoyarn buninery nurd yuner
yuner) matabe hubu wor po. 32 Mata go ter hag
marbe Al Kurur beley gasa yirke kamnayiry yer
Al Kurugyen saba sayiny huwak wor po goyenter
yitin) gobe nurde hanyen gega, mata buluy go
ter) ten nin bada ma her hanyen. Goyenbe go
po moy. Mel gobe al kura dilinde mata goyen
ten) hike yenenbe, “Mata igin tahar),” yiner turuy
yirde hanyen.

2

Mata bulun marbe Al Kurun belen merem yan
yiuyern

1 Ningeb der megen nip marbe mata bu-
lugninin ga moy yern kadtinde mata kura yener
goke tagal yunery harn gobe igin ma ter hary.
Kadtinde mata goke yer har gobe dindikery wor
mata bulury gwahade po ter harn geb, meretiy
goreb dindiker) goyen po merem yar dirde hi. 2 Al
Kuruy belery mata gwahade ter) har) mar goyen
merem yar yiryery gobe mali mali ma yiryer,
mata bulunmin goyen kenkela bebak yirdeb
merem yar yiryer yen nurde hite. 3 Ningeb der
megen niny mar belery al kura mata bulury tikeb
goke tagalde hanyen gega, den wor mata buluy
goyen ter) haygyen kenem Al Kurur belery matatir
goke merem yan ma diryery yen nurde han? 4Irde
Al Kuruy beley igin igin dirke mata buluntin
yubul ter) Al Kuruy) niy bitiy mulgan hamir) goyen
bebak ma ter) hay? Ningeb yern beler igiy igin
dirde mata buluntiy goke arayger ma merem yary
dirdeb bitiy mulgarn hewor) yer) doyar her hery) ge
pigen ma her hiyen goyen det dirner) yery nurde
hag?

5 Goyenpoga depbe tonantiy tarery wor po,
irde mata buluntiny yubul tery Al Kurur niy bitiy
mulgarn hetek dufay ma hey hay geb, mata buluy
ter) tebary ter) hikeb mata buluntiyy kururn wor po
hern hi. Gwaha ter hike kur kur nalu funar forok
yekeb Al Kurury beler) mata buluntiny kuruy goke
bearar ter) goke merem yar) wor po diryer. Yer
beley) merem yar) diryer) gobe huwak mat diryer
geb, al kura beler) goke danin) gwaha taha intek

mor). 8 Al Kurunbe megen nin alya bereya kurur
gayen matamir dahade ter hitiy) gobe murungem
wor gwahade po yunyey. 7 Al kura huginer
mata igin po ter heypya Al Kuruy denem turnu
yay irde palap irde yenya huginen hiwon yenbe
gwahade hey hen beley nin nankener han marbe
Al Kurun beley yingenya huginern hey hen mata
goyen yunyer). & Gega al kura yingen ge po
nurde har marya Al Kurunyen mere fudinde pel
irde mata buluy po gama irde har maryabe Al
Kurunyen bearar bana po her gote murungem
buluy wor po tenayiy. 9 Ningeb al kura Al Kururg
dilinde mata buluy ter) har) marbe tumngar kan-
duk kuruy bana her bin) misiry wor po nurde hi-
nayin. Mata gwahade gobe Yuda mar hitte forok
yiyyerq, irde Grik mar hitte wor forok yiyyer.
10 Munay al kura Al Kurug dilinde mata igiy
teny hay) marbe tumnan Al Kuruy belery degem
turnun yay yirde, turun yirde, bin yisikamke
igin) po hinayinp. Mata gwahade gobe Yuda mar
hitte forok yiyyen, irde Grik mar hitte wor forok
yiyyeq. 11 Al Kurugbe al min kura po igin yirde al
miy hoyanbe buluy yirde ma ter) hiyen geb, gogo
al tumnan hitte gwahade po forok iryer.

12 Be, Yuda mar mor al min hoyary) Moseyen
saba ma nurdeya ga mata buluy) ter) hary marbe Al
Kurury belery) gwamuy) yuryery) gega, Moseyen saba
go hende ma huwarde gwamur yuryey. Munay
Yuda mar, Moseyen saba nurdeya ga mata bulur
ter) hay) marbe Moseyen saba go hende huwarde
merem yar yiryer. 13 Gobe Moseyen saba duliy
nurde hay marbe Al Kururg dilinde huwak mor,

munay saba goyen nurde gama irde har marbe
al huwak yerq) yinyer geb, gago diner hime. 14 Be,
al miy hoyar Yuda mar mory Moseyen saba go
ma nurde han mar kurabe ma nurde henya saba
goyen gama irde hagyen. Al gwahade gobe
yingern) Moseyen saba goyen nurtiny yara geb,
Moseyen sabare mata gwaha gwaha ter) hinayiy
yitiy) goyen binde po pul yeke gama irde hanyen.
15 Go tery han gobe mel gore ma nurde hikeya
biny bana Moseyen saba goyen Kkirtiry yara har
goyen dikala dirde hay. Irde mata buluy ninbe
binde mat buluy yen nurde har, munar mata
igin ninbe igin yeny nurde har. 16 Be, Al Kuruy
beley al merem yary yird yird gobe nalu funande
forok yiyyern. Go nalurebe Al Kururg beler Yesu
Kristu inke alyen dufay bulur banare hitiry goyen
kawan yirde goke merem yar yiryer. Yesu nir
yitiny mere igiy ne beler tagalde himyen gore
mere gayen kawan po dikala dirde hi.

Yuda marya Moseyen sabaya

17 Be, dey hay bana goyen al kura beler,
“Nenbe Yuda mar. Irde Al Kurur beler saba Mose
unyin goyen kepkela gama irde hityen geb, ner
po gab Al Kuruynya awalikde hite,” yer) yinger ge
turur turug ter) hagyen. 18 Go mar goreb, “Nenbe
Al Kurupyen dufay keney bebak ter hityen. Irde
Moseyen saba gama irde igin mat po mata tey
hityen geb, damiybe iginy munar daminbe buluy
goyen kenkela bebak tery hityen,” yey hanyen.
191rdeb, “Nenbe al kura diliy titmir yara Al Kurury
nurde uney uner beler) ma kener hay mar goyen
belery yikala yirde hityen. Irde mata bulur gote

kidoma bana har mar gote hulsi yara heypbe Al
Kurunyen mere kepkela bebak yirde hityen,” yery
hagyen. 20Irde Moseyen saba bana mere fudinde
gobe nurd pasi hitiy yery nurdeb, “Al dufaymir
kukuwamyer marte mata sope irde, al kura diriy
kalak yara Al Kurunyen mata kenkela ma bebak
ten) han) mar goyen saba fudinde yirde hityen,”
yeq hanyen.

21 Goyenpoga dery gwahade nurde al hoyany
saba yirde har) marbe dahade ningeb dindikenbe
sabatin) goyen gama ma yirde han? Al hoyagbe
kawe ma tey hinayir yiner har gega, dindikenbe
daniny kawe ter) han? 22 Deq beley al hoyagbe,
“Al berem yanbe bere hoyanya duwan tey tey
mata ma ter) hinayin,” yineny harn gega, deybe
go mata goyen ter harn. Irde det toney yirtiy
goyen doloy yird yird matamir goke buluy wor
po nurd yunerny han gega, daniny geb det toner
dolon yird yird gasunde kurn detmin kawe tey
han? 23 Denbe Moseyen saba nurde harn go mury
goke turuy turuy ten harn gega, sabamiy goyen
pel irde mata buluy tey harn goreb Al Kurunyen
denem buluy irde hay. 24 Derj Yuda marte mata
gokeb Al Kurupyen asande gahade katiy hi: “Der
gore mata buluy tikeb al miny hoyary) Yuda mar
mor beler) denenbe Al Kuruy nanyar irde hap,”
yitir).

25 Be, den belern) Moseyen saba kenkela gama
irde han kenem guba yey yer) mata gobe miy
minyay hiyyer. Goyenpoga sabamin go walde
hany kenem guba yitip hayy gobe mirn minpmor
hey al min) hoyay Yuda mar mor) yara henayiy.

26 Gega al min hoyary Yuda mar mor gore Mo-
seyen saba kepkela gama irde hinayiny kenem
mel gobe guba ma yitiny) gega, Al Kurury dilindebe
guba yitiy yara henayin. 27 Ningeb al min hoyar
Yuda mar mor guba ma yitir) goreb Moseyen saba
kenkela gama irde hinayirn gobe go mar goreb der
Yuda mar Moseyen saba kenkela nurtiy irde guba
yitin gega saba pel irde harn mar goyen kame Al
Kurun dilinde huwarde merem yar dirnayin.

28 Fudinde, al kura Yuda marte mata gama
irdeb ulinde po Yuda mar al hiyyer), goyenpoga Al
Kuruy dilindebe Yuda mar al fudinde ma hiyyer.
Ulinde po guba yiyyenbe epte ma Yuda mar al
fudinde hiyyery. 29 Ningeb al kura binde mat
wor po Al Kuruy nurd uner har) mar go po gab
Yuda mar fudinde wor po. Irde Al Kuruy dilinde
guba yern yen mata fudindebe duliy Moseyen
saba hende hendem po gama irde sisihik walde
hinayin gogo mor. Guba yer yery mata fudindebe
Holi Spirit beler) al binde dufayya mataya gerger
yiryer gogo. Al gwahade gobe al megen nir beler
ma turuy) yirnayir. Al Kurur beler) po gab turuy
yirde hiyer.

3

Al Kurunyen mata huwak

1Be, Yuda marbe gwahade geb Yuda mar al hery
her gote iginenbe dahade? Irde guba yern Yuda
mar henayirn gote iginer iginbe dahade go goyen
tenayin? 2 Fudinde, Yuda mar hittebe det igin
budam hay. Goyenbe det igiy budam har bana

goyen det kururn wor pobe Al Kurur beley Yuda
mar goyen basina yirdeb meremir yunyir gogo.
3 Goyenpoga Yuda mar kurabe Al Kurun beler
meremin yunyin goyen binde mat fudinde yen
ma nurdeb gama ma iramir). Gwahade ningeb
mel gote mataminy goke Al Kurury beley igiy
ma nurdeb bikkery mel goke bina tiyyin goyen
walyerj? 4 Epte mor wor po. Megen nir) marbe
gwaha gwaha titek yer bina ter) hanyen goyen ma
gama irde usi po tery hangyen gega, Al Kurupbe
mere tenbe goyen po gama irde hiyen. Ningeb
goke tenbe Al Kurunyen asande gahade katiy hi:

“Doyar) Al Kuruy, ge belery merere huwarde mere
tikeb mata huwakge kawan hiyyer,
irde al kura beler) usi tiya gintek ma hayir,”
yitin. Tikin 51:4
> Goyenbe megen nip marte matare gaha
yewer geb, mere gabe igin ma buluy goyen dufay
henan ko. Mere gobe gahade: Al Kurupbe al
huwak wor po goyen nende mata bulur beley
kawan wor po irde hi kenem goke daha yetek?
“Daninp mata bulunniniy goke Al Kuruy beley
bearar tenbe gote murungem buluny dunern hi?
Gobe igin ma tiya!” yetek? 6 Mo, epte ma gwaha
yetek! Munarn mere goyen fudinde manhan
megen nin marte mata buluy gote murungembe
epte ma yunwor). 7 Gega al kura beler) dufaymir
sor) hekeb, “Ne belery usi mata timekeb gore Al
Kurunbe mata fudinde po tey hi goyen kawan
iryey. Irkeb deyem turnuy yarn hiyyer. Goyenbe
dahade geb Al Kuruy beley mata bulur al niney
merem yar) niryen? Epte mon!” yiyyern. & Mere

gobe kukuwamnery wor po. Mere gobe, “Kame
mata igin) forok yey yey ge ter) mata buluy tey
hitek,” yer) haygyen go goya tunande. Goyenbe al
kura belen ney gayen mere buluy mat dird dird
niy teybe ner ge yen, “Mel gore al saba gwahade
yirde hay,” dinery har). Ningeb go mar gobe Al
Kurury beler) mere ter) hay gote murungem buluy
wor po yuntek mata goyen gogo ter hap.

Megen nin marbe tumnan mata bulun minyan

9 Be, gwahade ningeb nery Yuda marbe al miy
hoyarn) Yuda mar mor gote folek? Mor. Ne beler
mehende Yuda mar ma al min hoyarn wet kura
goyen tumnar mata buluy bana hary dinhem
gogo. 10 Be, mere gokeb Al Kurupyen asande
gahade katin hi:
“Al Kurur dilinde al huwakbe hubu wor po.

Al kura huwak ma po hi.
11 Al kura Al Kurugyen mere bebak ma po ter hi.
Hubu wor po.

Al unkurer) muy kura Al Kururg nir) ma nagpkener

L.
12 Al tumnarn sor) heyy mata bulunde kattin) geb,
Al Kuruyyen meter) epte ma titek har.
Al unkurer mur kura mata igir titek ma hi. Hubu
wor po.” Tikin 14:1-3; 53:1-3; EKlisiastis
7:20
13 “Al hapekbe al mete titek gasur yara geb,
meremiy gore al hoyar bulur yirde hi.
Irde melak belenbe usi mere po ten hi.” Tikin

5:9
“Irde dinorndebe kunere duwi beler al yisike
kamde hagnyen det goyen har.” Tikin 140:3

14 “Mohorndebe al karan yurde al bir) misin kattek

mere belery po makir hi.” Tikin 10:7
15 “Kaharnbe huginer) al gasa yirke kamde kamde
nin po aragerq kuy har.

16 Yery belery nana damde kunayiny kururn gobe
huginer al bulur) yirde, kanduk kurun wor
po yunery har.

17Yenbe al bir) kamke igin her her) belenbe go ma
nurde harn.” Aisaia 59:7-8

18 “Go mar gobe Al Kuruy niy kafura ma hery
har),” yitin hi. Tikin 36:1

19 Be, nenbe Moseyen saba bana mere yitin ku-
rur gobe saba gote yufuk bana har mar goke yitiy
yer) nurde hite. Gogab megen niy al kura beler
mata bulunmin goke epte ma, “Nebe al huwak,”
yiyyey, irde megen niy mar tumrnarn Al Kururg
dilinde ulinde merem yar henayin. 20 Ningeb al
kura Moseyen saba tumrnan gama irtek minmor
geb, al tumnan epte ma Al Kurun dilinde al
huwak henayir). Gwahade yarabe Moseyen saba
goreb mata bulupniniy) kawan dikala dirke yener
bebak ter hityen.

Al Kurun dilinde huwak hen hen belen

21 Ningeb Al Kuruy dilinde al huwak her hery
beley hoyar) dikala dirtiy hi. Gobe Moseyen saba
mor. Belery goke bikker) Mose beler) sabaminde
tagalyin, irde Al Kurunyen mere basar mar po-
rofet wor goke tagalamirn. 22 Ningeb al kura Yesu
Kristu nify dufaymir) tarey irnayir) marbe tumiar
Al Kuruy beleny al huwak yinyey. Yesu niry
dufaymiy saniy irtiy mar bana kurabe huwak,
munar kurabe huwak moy ma yinyer. Tumnay

tugande ala al huwak yinyern. 23 Fudinde, al
tumyay Al Kuruy dilinde mata buluy titiy ala
geb, Al Kurunyen tarey turnuy yarn bana epte
ma hitek harn. 24 Gega Al Kuruy belery bunigen
yirde igir) igiy yirde hiyen geb, Yesu Kristu beler
yumulgary ten ten beley Kkirtin) goyen gama irde
hinayin) marbe al huwak yer yinyern. Goyenbe
gwahade hern hey gobe murungem mor, duliy
gwahade hinayin. 25 Al Kurunbe al kura Yesu
Kristu beler) yey) ge tery darim wok irde kamyiy
goke dufaymiy) tarey irkeb mata buluymir halde
yunen yern Yesu goyen tery kerke katyin. Irde
alyen mata buluy niy tery dapya gasa yirde Al
Kurur galak irtiny yara hirir. Al Kuruy beleyy go
tiyyin) gobe matamir) huwak goyen Urmir) ulinyde
kawan forok iryip. Kawan forok iryiny gobe Al
Kuruy beley bikker al mata bulury ter hinhan
goyen goke ma nurde aramner bearar ma tey
gote muruygem ma yunel hinhinde mat gogo
matamin huwak goyen kawan forok iryir. 26 Al
Kurun beley Yesu ulinde mata bulugnininy gote
murungem unyiny gobe Al Kurunbe al huwak
goyen kawan dikala dird dird ninbe gogo tiyyin.
Gwaha tiyyiny al gobe al huwak wor po. Irde
al kura Yesu ninyy dufaymiy sayin irnayiny marbe
tumnar al huwak yery yinyer) goyen kawan dikala

direr) yenbe gogo tiyyir.

27 Ningeb nery albe da mataninin goke turuy
turuy ter hitek? Irde belper damin go goyen
gama irde al huwak hetek? Moseyen saba gama
irde Al Kuruy dilinde al huwak hetek? Epte
morn! Yesu niny dufayninin tarer irteke gab Al

Kuruy belery al huwak yey dinyer). 28 Fudinde,
albe epte ma Moseyen saba gama irde Al Kuruy
dilinde al huwak henayiy yery nurde hite. Yesu
niy dufaymir tarer) irde gab al huwak henayiy
yery nurde hite. 29 Be, Al Kuruy gayen Yuda
marte Al Kuruy po? Yenbe al min hoyar Yuda
mar mor gote Al Kuruny moy? Mor geb! Yenbe
al min hoyay gote Al Kurun manar geb. 30 Ga
yihim gabe Al Kurunbe unkuren po geb, gago
yihim. Ningeb Yuda mar guba yer hanyen goya al
min hoyar guba ma yer hanyen goya goyen Yesu
nin dufaymir sayin irnayinbe tumnan Al Kurun
dilinde huwak yeq yinyer. 31 Be, gwahade nifgeb
nenbe Yesu nin dufayninin tarer irde hityen geb,
Moseyen sababe pel irde mali mali mata titek?
Mor, epte ma gwaha titek. Ner beler Yesu niy
dufayniniy tarer irde hitekbe Moseyen saba gote
min kururn goyen tumrnar gama irde pasi hetek.

4

Abrahambe al huwak

1 Be, Abrahambe ney Yuda marte asininir.
Ningeb Abrahambe daha tiyyi goyen goke
nurtek. Gogab Yesu Kristu nin dufay sapyin ird
ird mata goyen bebak titek. 2 Be, Abrahambe
mata igin ter hinhin gore Al Kuruy dilinde al
huwak iryip manhan matamir goke yingern ge
turuy turuy tiwor. Gega matamin goke kura
Al Kuruy dilinde turuy turuy titek mor hinhin.
3 Ningeb goke Al Kurunyen asande dahade katiy
hi? Merebe gahade: “Abraham go Al Kuruy) beley
mere iryin goyen fudinde yer nurdeb dufaymir

tarey iryin). Irkeb Al Kurur belery go keneybe al
huwak yer) nurd unyiy,” yitiy) hi.
4 Be, al kura meter tikeb metery gote mir al
gore mururngem unyer. Ningeb murungem gobe
meter) tiyyery gote damum geb, duli una ma
yetek. 5 Goyenpoga Al Kuruybe al kura mata igin
tiyyer goke al huwak ma inyer). Gwahade yarabe
al kura Al Kururg beleny mata bulurn mar goyen
igiy al huwak yiryer) yey nurde yer) ge dufaymir
tarer irkeb goke Al Kurugy beler al go al huwak
yen nurd unyer. % Ningeb Israel marte doyar al
kuruy Dewit manay al kura Al Kuruy beley al
gote meter) dahade tiya goke ma nurdeb al huwak
inyery al gobe Al Kurur belery guram irde sayiy
irtiny al wor po yer) nurdeb gaha yiriy:
7“Al kura Al Kurun belery mata bulunmin halde
unenbe mata bulur minmor) inyer al gobe
amarnern wor po nurde hiyer).

8 Irde al kura Doyarn Al Kuruy belery mata bu-
lugymiy goke ma nuryer al gobe amarner
wor po nurde hiyer),” yitiy) hi. Tikin 32:1-2

9 Be, Al Kurury belery gwaha mat guram yirde
tareyn yirtek marbe Yuda mar guba yen hanyen
goyen po guram yiryer? Ma, al mirn hoyar Yuda
mar mo1 guba ma yer har]yen goyen manar
guram yiryen? Tumpan guram yiryen geb. Be,
Abraham nin nurnan. Nenbe, “Abraham beler
Al Kurur niyy dufaymir) tarer irke Al Kurur beler
al huwak inyin),” yihit. 10 Gega Abrahambe daha
nana Al Kuruy dilinde al huwak hirin? Guba
yiriy) kamere ma guba ma yirinya? Yer) al huwak
hiriry gobe guba ma vyirinya al huwak hiriy.

11 Irdeb kame gab guba yiriyp. Guba yiriny gobe
yeq) belery guba ma yenya Al Kurur niry dufaymir
sayin iryirn goke ter) Al Kuruy belery al huwak in-
yin) gobe fudinde yer bebak tey ter niy gogo guba
yirin). Ningeb yepbe al kura guba ma yitin gega,
Al Kurun niy dufaymir tarer) irde hary mar kuruy
gote nanir hitin) hi. Gobe go mar goyen Al Kuruy
dilinde al huwak yer nurd yuner yenbe gogo Al
Kuruy beler) Abraham goyen gwaha iryiy. 12Irde
Abrahambe al guba yern hapyen marte nanir
manar. Goyenbe tumnarn mor. Guba yitiy mar
bana goy al kura Abraham beley) guba ma yenya
Al Kuruy nin dufaymirn) tarer) iryin) mata goyen
gama irde har mar gote nanir) hitir) hi.

Al Kurunbe bina tiyyin goyen gama iryin

13 Be, Abrahamya foynenmin yagoyabe kame
meger) kurury gayen ter gote mir mar henayiy
yerq) Al Kuruy belery Abraham dilinde bina tiyyiy
gobe Abraham gore Moseyen saba gama irde hike
gogo bina tiyyin? Moy. Gwaha titnenbe Al Kuruy
nin) dufaymir sayiny irke gab al huwak inenbe
gogo bina tiyyin. 14 Ningeb Al Kururg beler) bina
tiyyin) goyen Moseyen saba gama irde ga tetek
manhan Al Kururg niy dufay tarer ird ird gobe
mir minmor hewor). Irde Al Kuruy belery Abra-
ham hitte biga tiyyiyy goyen wor mir minmor
heworn. Goyenpoga gwahade mor. 15 Moseyen
sababe hi gega, al beler goyen ma gama irde
hikeb goreb Al Kurumnyen bearar bana yukupy
hiyen. Goyenbe Moseyen saba goyen minmor
manhan al belery mata kura tike mata bulugnbe
gogo taha ma iner) hiwor.

16 Ningeb albe Yesu Kristu nirfy dufaymir tarer
irke gab Al Kururg belen bikkern detmin yuner
yen bina tiyyiny goyen yunyeyn. Gogab Al Ku-
ruy beley buniney yirde igin igin yirdeb detmin
duliyy yuney) yer biya tiyyin) goyen Abrahamyen
asem wer) dufaymirn yey ge saniy irnayin mar
goyen tumpar fudinde wor po tenayiy. Al kura
Yuda mar Moseyen saba bana harny gore Yesu
Kristu niyy dufaymir tarer irtiy kenem yengbe
Abrahamyen dirnern wer geb, Al Kurur beler yer
ge bina tiyyin goyen tenayiny. Irde al kura al
miy hoyar) Moseyen saba bana ma har gore Yesu
Kristu niryy dufaymiy tarer irtip kenem yer) wor
Abrahamyen diryern wery geb, yer wor tenayir.
17 Ningeb gokeb Al Kurunyen asande gahade
katinp hi: “Ne belery al miny kurayen kurayen
kame forok yenayiny kururn gote asem girhem,”
yitip. Ningeb Abraham gobe Al Kuruy dilindeb
adoninin. Abraham gobe Al Kurup beley al
kamtin wor igin yisan hiyyen, irde det minmon
wor pore mat det forok yiryey yern dufaymir
yen) ge sayiy iryin. 18 Abrahambe gwaha mat
kura dirinp minyary hewey yery ma nurde hin-
hinya goyenter Al Kurur) beler) bina tenya, “Asige
yagobe budam wor po henayin,” inyiny goyen
fudinde yery nurde diriny niryy doyar her hinhin.
Ningeb Al Kuruy beley) inyin) gwahade po, al miry
kurayen kurayen kuruy gote asem hirin. 19 Be,
yey hitte diriy) forok ma yekeyabe damam 100
hey alik bulur po herj gwaha mat kura dirir) forok
irtek ma hirir). Irde berem Sara wor gwahade po
diriy) yad yad nalumbe fole wor po tiyyiy. Gega
Abrahambe Al Kuruy belery diriy) ma nunery hi

yer) dufaymir tarey ird ird goyen yul ma yiriy.
20-21Yeybe Al Kurun beler yer ge bina tiyyin goke
hekkeny nurdeb dufay budam ma iryin. Irdeb
Al Kuruy beley bina tiyyiny kuruy goyen igirn
forok irde nunyer) yen nurde hinhin geb, yey ge
dufaymir tarer irde hinhin gore sayin irkeb Al
Kurun deyem turnung yar irde hinhin. 22 Ningeb
Al Kuruy belery dufaymin taren goyen kenenbe,
“Yeybe al huwak,” yiri. 23 Goyenbe Al Kuruy
belen asangminde mere bilmin “Yepbe al huwak,”
yirin) gobe Abraham yer) ge po ma yiriy. 24 Mere
gobe ney gayen gake manar yirin. Nernbe Doyary
Al Kurunniniyy Yesu kamyinde mat isar hirir al
Al Kurug goke dufayniniy tarey) irde hite geb, al
huwak yen) nurd dunyery. 25 Yesube nende mata
buluy nin tery kamyiy. Irkeb Al Kuruy beley
ney gayen dilinde al huwak dire yer Yesu go
kamyinde mat isar heke huwaryir.

S

Al huwak hen hen nin hoy diryin

1 Be, gwahade ningeb Yesu niy dufayniniy
sayin irtekeb Al Kururn beler al huwak dinyiy).
Ningeb nenbe Doyarn Al Kurunnininy Yesu Kristu
hitte mat Al Kurunya awalikde hite. 2 Ner beler
Yesu nin dufaynininy tarer irtekeb Yesu Kristu
gore Al Kurury belery buniner dirde igiy igin dird
dird bana hurkurn hurkuy belery kerd dunyir.
Irkeb nenbe go bana hite gago. Irde kame Al
Kurunyen tarery turyur yar bana hitek yery nurde
goke doyar her hite geb, amar her hityen. 3Irde
kanduk kurayen kurayen yenern hite gega, amar

her hityen. Gobe kanduk gore sayin dirkeb kan-
duk hoyarn kura wayyer gega, yul ma yery hitek,
4irde kanduk yener) yul ma yetekbe mata buluy
titek dufay goyen igin) fole irde hitek, irde mata
bulug titek dufay goyen igin fole irde hitekbe
kame Al Kuruy belery goke igiy igiy diryer yen
goke doyary her hitek geb, gogo kanduk kurayen
kurayen yener hityen gega, amar hey hityen.
> Be, Holi Spirit Al Kuruy belery dunyirn gore Al
Kururg beler) nery gayen bubulkunne wor po yer
nurde duner hiyen goyen fe wogortir) yara irde
dunyiny. Ningeb Al Kurur beley igiy igin diryery
yey goke doyar hey herny gobe min mingmon yer
ma nurde hite.

6 Fudinde, nenybe mata buluy bana po hery
gwaha mat kura nindikey sope irtek minmor
wor po hitekeyabe Al Kurury beleny nalu goyen-
ter gwaha tiyer yirinyab Yesu Kristu beler Al
Kurun ma nurd uner mata buluy tery hary mar
niy tery kamyin. 7 Fudinde, al kura al huwak
kura goke ten iginy kamer yern yeynbe metener
wor po. Al iginy kura goke tey igin kamtek yer
hay mar wor budam mor), yunkurener po har.
8 Goyenpoga Yesu Kristube ner gayen mata bulur
bana po hitekeya ner ge ter) kamyir). Al Kurugbe
ner gayen bubulkunne wor po yer) nurde dunery
hiyen goyen gwaha matbe dikala dirtinyen hi.

9 Ningeb neybe Yesu Kristu belery darim wok
irde kamyin) go hende al huwak hitir) geb, kame
Al Kurunyen bearar bana mat ney gayen fudinde
wor po dade sina diryey. 10 Bikkern nery gayenbe
Al Kuruyyen asogo hinhet gega, Urmir ter) kerke
kater) kamyinyde matbe Al Kurunya awalik hitirir.



Rom 5:11 Xxii Rom 5:15

Gega Urminbe bida ma hery huwaryiny geb, Al
Kuruy belery kame daha diryeny? Dumulgay po
tiyyern geb! 11 Goyenbe go po mory. Nenbe Doyar
Al Kurunninir Yesu Kristu belery Al Kurunya awa-
lik dirtin hite geb, goke gayenterbe Al Kurunya
her) amangern) nurde hite.

Adamya Yesu Kristuya

12 Be, gwahade goyen po al unkurery Adam
beleyy mata buluy tikeb mata bulury megen gar
forok yiriy. Irkeb mata bulur gote murungembe
kamde kamde mata forok yirin). Irkeb gor mat
al tumnan mata buluy tery hinhan geb, tumyan
kamde kamde bana po hinhan. 13 Be, Moseyen
saba ma forok yirinya wor mata buluybe hinhin.
Gega goyenterbe mata buluy tery hinhan gobe
mata buluy yer) ma nurde hinhan. 14 Goyenpoga
Adamyen nalure mat war) Moseyen nalure hin-
han mar wor tumnay kamamir). Al kura Adam
beley Al Kuruyyen mere pel irde mata buluy
tiyyiy gwahade ma tiyamiry mar wor tumiar
kamde kamde mata gote yufuk bana hinhan.

Ningeb Adambe matamiy gote iginer buluy
goyen alya bereya megen har kurur gayen hitte
forok iryin al. Gega al kura kame forok yirir al
gobe matamir) gote iginer iginy goyen alya bereya
kuruy gayen hitte forok iryinp. Ningeb Adambe
mata buluy forok iryin al, munar) kame wayyir al
gobe mata igin forok iryiy al. 15 Gega Al Kurunyen
buninerny dufay goya Adamyen mata bulunyabe
tunande mor), hoyarn hoyay. Fudinde, al unkurer
Adam gote mata bulunde mat al budam kamde
hinhan. Goyenpoga Al Kuruy beley al buniyen

yirde igiy igiy yirde yirde gobe kuruy wor po,
mata buluy gote folek wor po. Irde al unkureq
Yesu Kristu gore al buniner yirde igir) igin) yirde
kamyiy go wor kurury) wor po. Yery kamyir gobe
Al Kurury belery detmiy damum mor) duliy al yun-
yin go goyen. 16 Be, det yuner) yern Al Kurur beler
damum mor dulin al yuntiy gobe al upkurey
Adam belery mata buluy tike gote mururgem titin
gwahade yara mo1. Gobe gahade: al upkurer
beley mata buluy tikeb gor mat al merem yap
yirde mururngem yuner yuner mata forok yirir.
Goyenpoga al budam mata buluy kurayen ku-
rayen titiy mar hitte Al Kuruy beler detmiy
damum moryj duliy yuntek goyen yunkeb goreb Al
Kuruy dilinde al huwak yiryir. 17 Be, al unkurer
Adam belery mata bulury tiyyinyde matbe matamir
goke tery albe kamde kamde mata yufuk bana
hinhan. Gega al kura Al Kuruy belery buniner
yirde igir) igiy yird yird bana her al huwak hitiy
marbe Al Kurunya huginey hery det kurur gayen
doyar yirde hinayin). Mata gobe al unkurey Yesu
Kristu belery forok iryip. Al huwak hern hery
gobe det kura Al Kuruy beler damum mor) duliy
al yuner yirin go goyen. 18 Ningeb Adamyen
mata bulun unkuren™ goyen misindebe al tumnar
mata buluy) mar hery gote murungem tamir) gega,

Yesu Kristuyen mata huwak unkurent goreb Al
Kurunya huginerq her her goyen al tumyan hitte

* 5:18: Al Kuruy belen mata iginya bulunya bebak tey ter he
iginen ma nawayir inyin goyen meremir pel irde nirin goke yitir.
T 5:18: Mata huwak unkuren) gobe Al Kurunyen mere gama irde
kuruse hende kamyir goke yitiy.

forok ird yuntin. 19 Al ugkurerny Adam belen Al
Kurunyen mere pel iryiry go misinde al budam
mata buluy mar hitip gega, al unkuren Yesu
Kristu beleyy Al Kurunpyen mere gama iryin go
hendebe al budam al huwak henayin. 20 Moseyen
sababe al tumnarn mata buluymiy kuruny wor po
goyen yener) bebak tinar yery duntiy. Goyenpoga
mata bulungbe kuruy po hen hi geb, Al Kuruy
beley buninern yirde igiy igiy yird yird matabe
hubu hey hi? Hubu hitiy) yarabe kurur hey mata
buluy gote tarey fole irde hi. 2! Gogab mata
buluy misinde albe kamde kamde mata yufuk
bana hitinenbe Doyar Al Kurupninin Yesu Kristu
hitte mat Al Kuruy belery buniner dirde igin igiy
dirde al huwak dirkeb Al Kuruynya hugiyer hitek.

6

Nenbe Yesu Kristuya kamtirin

1 Be, gwahade ningeb daha yetek? Al Kurur
beley igin igin dird dird goyen kuruy po hiwi
yenbe mata buluy tery tey niry bada ma hetek
yininp? 2 Gwahade mor po! Al kamde detmir
tumnar) yubul ter) hanyen gwahade goyen po, ner
wor mata bulunbe tumnar yubul titirin. Ningeb
mata buluy beler) epte ma doyar) dirde hiyer) geb,
megen gar epte ma mata bulur tery henya hitek!
3 Nepbe tumnay Yesu Kristuya unkurer) her) herq
ge baptais titirir) gote minbe yenya unkurer her
kamtirirn) yara gobe nurde harn gogo. ¢ Be, nenbe
gwahade po baptais titirip goya goyenbe Yesu
Kristuya hery kamteke mete dirtiy yara hitir.
Gogab Yesu Kristu goyen Nanir belery saninmiy

turnuy yar wor po gore isar hiriy) gwahade goyen
po, nery manar gwaha dirke Al Kuruy dilinde al
gergen her hitek.

5 Be, nenbe gwaha mat Yesu Kristuya unkurer
hery kamtiriy kenem yer huwaryiy gwahade
goyen po, ner wor fudinde Al Kuruy beley
disarn) heke huwartek. 6 Ningeb Yesu Kristu ku-
ruse hende mayke kamyin goyenter dufayniniy
bikkek megen niyy goyen manar kamyin yep
nurde hite. Gogab nern gayen mata bulur beley
epte ma wor po danarde boy yeke gote yufukde
hitek. 7 Gobe al kura Yesu Kristuya kuruse hende
kamaryum al gobe Al Kuruy belery mata buluy
bana mat tey sina iryin geb, gogo mata buluy
yufuk bana ma hi.

8 Be, nenbe Yesu Kristuya tumyarn kamtiriy
kenem al gerger hey yenya hite gayenbe fudinde
wor po yen nurde hite. 9 Gobe Yesu Kristube
kamtinde mat huwaryin geb, sopte ma kamyer
yen) nurde hite geb, gago diner hime. Fudinde,
kamde kamde mata belern epte ma tanaryer.
10 Be, Yesu Kristu kamyir) gobe mata bulunniniy
pasi ire yenbe gogo kamyiny. Goyenbe wawur
unkurende po kamyin. Irde Al Kuruy denem
turnuy yay ird ird nip hi. 11 Ningeb dery wor
gwahade po kamamin geb, mata bulur yufukde
ma hite yery nurdeb Yesu Kristuya hery Al Kuruy
deyem turnyun yar ird ird nin hinayiy).

12 Ningeb tubul tike mata bulun belery ultin
kame kamke bida hetek goyen tanarde ma hiyer.
Gwaha ma tinayinbe mata buluy titek dufay
goyen po gama irde hinayir geb. 13 Ningeb tubul

tike ultiy) kurhan kura gore mata buluy tey teyde
niy det ma hiyyey. Gwaha tityenbe kamtiryde mat
huwarde al gerger hitiy) har geb, ultin goyen Al
Kuruy belery mata huwakde niy det irde metey
unyer yern Al Kuruy unnayir. 14 Denbe Moseyen
saba gote yufuk bana ma har. Al Kuruy beley
buniyer dirde igin iginy dirde hi bana goy hary.
Ningeb mata buluy beler epte ma wor po doyar
dirde hiyer.

Nenbe mata huwak ten ten mar

15Ningeb daha titek? Nenbe Moseyen saba gote
yufuk bana ma hite, irde Al Kurur beler) buniner
dirde igiy igin dirde hi bana gorn hite geb, mata
buluy tey hitek? Moy, epte ma gwaha titek!
16 Be, depbe al kurate metery mar dulnen hery
yende yufukde hitek yern) nurde gwaha tinayinbe
al gote mere po gama irde metery dulyery tey tey
mar henayiy goyen go ma nurde han? Gwahade
goyen po, der belery mata buluy gama irde hi-
nayinbe gote yufuk bana hery Al Kuruy dilinde
al kamtin) hinayinp. Munarn Al Kurunyen mere
nurde gama irde hinayinbe gote yufukde her al
huwak henayin. 17-18 Be, bikker deypbe mata
buluy yufuk bana po her gote meter mar hinhan.
Goyenpoga gayenterbe Al Kurupyen mere saba
dirke nurdeb bitinde mat fudinde wor po gama
irde hay. Irkeb yey belery mata buluy bana mat
dad sina dirde mata huwak yufuk bana dirtiy
han. Ningeb goke Al Kuruy igin wor po nurd
uner) hite. 19 Mere tihim gayen dindiker) kenkela
bebak titek mory geb, megen nin) marte matare
mat momor) direy tihim. Be, bikkery denbe ultiy

kurhan kura mata buluy Al Kuruy dilinde tikin
minyarn goke uner hinhan. Irde mata kura Al
Kurupyen mere ma nurde haynyen marte mata
gama irke mata buluntigpbe kuruny wor po her
hinhin. Gwaha ter) hegbe mata buluy kurur gote
yufuk bana po hinhan. Gega gayenterbe ultiy
goyen tumnan yumulgan tery) mata huwak niy
unnayirn). Irdeb yende yufukde hery mata huwak
ten hinayiy. Irkeb Al Kuruy dilinde wukker
dinyer.

20 Be, bikker) derj goyen mata bulur) yufuk bana
heny gote metey mar hinhanyabe mata huwak
gote yufuk bana ma her mata huwak goke dufay
ma hen hinhan. 2! Go mata ter hinhan goke
gayenterbe memyak nurde hay. Goyenpoga
gwaha tey) hinhanyabe iginer) iginy) dahade kura
yawaramin? Hubu wor po. Fudinde, mata ter
hinhan gote murungem funandebe kamde kamde
gogo po. 22 Gega gayenterbe Al Kuruy belerq
mata buluy bana mat dumulgarn) tike Al Kurunyen
meter) mar hitiy) hay. Ningeb gor mat Al Kuruy
dilinde wukkek hetek mata go po ter) tenbe kame
gote murungembe Al Kurunya huginern her her
mata goyen tenayir. 23 Gwahade goyen po, mata
bulun gote murungembe huginen kamde kamde
gogo. Munar) Doyar Al Kurunniniy Yesu Kristuya
hen hey goke ter detmin kura Al Kuruy beler
damum mor duliny duntiyy gobe yenya huginer
herq hery gogo.

7

Nenbe Moseyen saba yufuk bana ma hite

1 Be, kadne yago, denbe Moseyen saba nurde
har geb merene gayen kepkela bebak tinayir yer
Moseyen saba go hende mere direy tihim. Be,
albe dilin henya po Moseyen saba gote yufuk
bana hinayiny gobe nurde har gogo. 2 Be, goke
ire unyat matare mat dikala direr). Be, Moseyen
sabarebe bere uy yanbe urg goyen diliyy hikeyabe
uy yufuk bana po hiyer. Gega uy goyen kamkeb
Moseyen sabare bere gobe uyn goya po hiriryey
yitin goyen yufuk bana ma hiyer. 3 Ningeb
uy dilin hikeya al hoyar hitte kuyery gobe bere
gobe lenfot innayin. Gega urn kamkeb Moseyen
sabare unya po hiriryey yitiny goyen yufuk bana
ma hiyern geb, al hoyay tiyyen goke lenfot ma
innayir.

4Ningeb, kadne yago, denjbe Yesu Kristuya hary
goke tenbe yenya kuruse hende kamamir) yara
hamin harn geb, Moseyen saba gote yufuk bana
ma harn. Gwahade hitinp yarabe kamtinde mat
huwaryir al Yesu gote yufuk bana har). Gwahade
harn gobe gote iginery mata iginy Al Kuruy hitte
forok yird unerq hiniy yenbe gogo gwahade har.
> Hankapya megen nin) dufay po gama irde hin-
hetyabe Moseyen saba gore mata bulunbe gwa-
hade yer) kawan yirde hinhin. Gega mata goyen
bebak tery yubul tityenbe mata buluy goyen ter
ten nin bininiy harde hinhin. Irkeb dufay buluy
goyen gama irde mata bulur ter) hiteke gote mu-
rungem bulun, Al Kuruy dilinde huginen kamde
kamde goyen tetek hitirin. ¢ Goyenpoga gayenter
nenbe Yesu Kristuya kamtirin) geb, Moseyen saba
gote yufuk bana ma hite. Bikkepbe saba gore

fere dirtin hinhet gega, gor mat dade sina dirtir.
Ningeb Moseyen saba bikkek asarnde katir goyen
hende huwardeya ma Al Kurury nin metey tey
hite. Holi Spirit belery mata gerger duntin goyen
hende huwarde meter tey hite.

Moseyen sabaya mata bulunya

7Be, gwahade nijgeb Moseyen saba gobe bulury
yetek? Epte moyn! Moseyen saba gore mata
bulun nikala ma niryiy) manhan mata bulugpbe
dahade goyen bebak ma timewor). Ningeb Mo-
seyen sabare, “Al hoyande det yenern gone yar
hemewor) yer) ma nurnayin,” gwaha ma yitiy
manhan mata gobe buluy yery) ma nurmewor.
8 Goyenpoga Moseyen sabare, “Al hoyande det
yener) gone yar) hemewor yer ma nurnayin,”
yitip mere goyen nurdeb mata buluy go tubul
titekdebe mata bulun gore bene fakamke al
hoyande det yener) gone yar) hemewor) yer) nurd
nurd dufay kurayen kurayen forok yen hagyyen.
Moseyen saba go migmor manhan mata buluy
wor kamtin yara tarer) migmor hiwor. 9 Bikker
Moseyen saba ma nurde hinhemyabe nebe al
igin mata bulunnem morn yer nurde hinhem.
Gega saba gore gwaha gwaha tey hinayiy yitiy
goyen nurmirin gega, saba kururn goyen epte
ma kepkela gama irtek yery bebak teybe nebe
mata buluy al yer) nurmirir). Gobe mata buluy
kamtiny goyen sopte geren hitiyy yara. 10 Gor
mat nebe Al Kuruy dilinde kamtiy hime yenq
nurmirin). Ningeb Moseyen saba gore ne gayen
Al Kuruyya huginern her her beleny kerd nuntir
yarabe huginern kamde kamde beler kerd nuntir

yen) nurmiriy. 11 Fudinde, mata buluy beler) usi
nird nird belen niy napkenenbe Moseyen saba
goyen hende harde usi nirke mata buluy tey
hinhem. Ningeb Moseyen sabare, “Mata buluy
gote murungembe kamde kamde gogo,” yitiyy go
gwahade po, Al Kururg dilinde kamtiy hinhem.
12Ningeb Moseyen sababe bulunj? Mon! Moseyen
saba go mur pobe Al Kurury dilinde wukkek, irde
go bana mere wor wukkek, huwak, irde igiy) wor
po.

13 Ningeb det iginy goyen gore ne hitte kamde
kamde mata forok irde nunyin? Moy, hubu wor
po! Mata buluy po ga kamde kamde mata forok
ird nunyir). Moseyen saba gobe igiy gega, mata
buluy gore po ga saba go hende kamde kamde
mata forok ird nunyip. Gobe mata buluy go
fudinde kawan forok yer yer) ge Al Kurur beley
tubul tike gogo kamde kamde mata forok ird
nunyin. Gogab Moseyen saba bana mere yitinde
gor matbe mata buluy gobe fudinde bulur wor
po yer) kawan henayiy.

14Be, Moseyen sababe Al Kurur hitte mat watiy
yeq nurde hite. Gega nebe megen niy al po, mata
buluy beleyy damu nirtiy) yara yery yufuk bana
po himyen. 15 Irde mata igin po tiye yer) nurde
himyen gega, gwaha ma tery) himyen. Gwaha
titnenbe mata gwahade titek ma nirde hiyen
goyen po ten) himyen. Ningeb nebe mata gwaha
ter) hime yery ma nurde himyen, kukuwamrner
wor po. 16-17 Goyenbe mata kura titek ma nirde
hi gega, mata goyen tiyenbe mata go tey ter) gote
minbe ne mor). Mata bulurn ne bana hi gore tey

hi. Ningeb Moseyen saba yingenbe igiy goyen
fudinde yer) nurde hime. 18 Ga diner) hime gabe
bene bana dufay igin) kura ma hi yery nurde hime
geb, gago yenyp hime. Fudinde, ne megen niy
al banabe dufay igiy kura ma hi. Ningeb gogo
mata igin titek dufay minyar gega, goyen gama
irde mata tey tery gobe metener wor po nirde
hiyen. 19 Mata igiy tiye yer) nurde himyen goyen
titek yarabe mata buluy po ter) himyen. Mata
buluy titek ma nirde hiyen gega, goyen po tey
himyen. 20 Ningeb ne mata gwaha ma titek nurde
himyen mata goyen tery himyen gobe niger) ma
ter) himyen. Mata buluy tey tey) dufay ne bana hi
gore ter) hiyen.

21 Ningeb go mata gobe nigery wor po kener
bebak tey) himyen. Mata gobe gahade: ne beley
mata iginy kura tiye yer nurer goya goyenbe mata
buluy tey tey dufay wor ne bana hi. 22 Gobe
gahade: Al Kuruy beler bene bana dufay igiy
forok ird nuntin geb, Al Kurunyen saba goke
amarnern nurde himyen. 23 Goyenpoga bene bana
kurhanbe saba hoyarn buluy kura hi geb, gore
mata buluy yufukde nerde fere nire yenbe Al
Kurupyen saba bener igiy) nurd uney himyen
goya arde hike nurde himyen. 24 Goke tenbe
neb gwaha kura ter iginy hewey yery ma nurde
hime geb niger ge buniyer wor po nurde hime.
Ningeb ganuy al belery gab mata bulur bana po
her kattek her) hime al gayen nad sina nirke igiy
hewen? Hubu wor po! 25 Gega Al Kuruy beler
Doyar Al Kurupniniy Yesu Kristu inke ne gayen
mata bulury bana mat nad siya niryiy geb, goke

amarern nurd uner hime.

Ningeb nebe gahade hime: nebe dufay gergeny
nuntindebe Al Kurunyen saba gama irde hime.
Gega megen niy dufay buluy belery manar nuluy
teq hi.

8

Holi Spiritya hen hen mata

1 Ningeb al kura Yesu Kristuya hary marbe Al
Kurury belery mata bulungmir gote murungem ma
yunyer. 2 Gobe Yesu Kristuya hireke al gerger
nirtiyy Holi Spirit gote sayin gore mata bulunya
kamde kamdeyat tarery bana mat nad sina niryir
geb, gago diner) hime. 3 Nepbe megen nin dufay
buluy goyen minyary mar geb, Moseyen sabare
yitip goyen epte ma kepkela gama irtek hite.
Ningeb Moseyen saba gore epte ma iginy dirtek
hinhin. Irkeb Al Kuruy belery mata bulupniniy
halde duner yenbe Urmir ter) kerke katenbe ner
gahade ga po hen forok yiriy. Irde mata bu-
lugninin ge tey) yingern Al Kurur galak iryiy. Irkeb
Al Kururg belery megen niny marte mata buluy
goyen Yesu Kristu ulinde irde alyen mata buluy
gote murungem unyir. 4 Al Kuruy belery meter go
tiyyin gobe Moseyen sabare mata huwak nirj yitir
goyen ner hitte kepkela wor po forok yen hiyer
yenbe metern gogo tiyyin). Ningeb nenpbe megen
niny dufay bulury) go ma gama irdeb Holi Spirityen
dufay po gama irde hityen.

5 Be, al kura megen niryy dufay gama irde hary
marbe ulinde amar hetek dufay goyen po gama
irde hitek nurde haygyen. Goyenpoga al kura Holi

Spirityen dufay gama irde har) marbe Holi Spirit
beley igin nurde hitek mata goyen po ter hitek
nurde hagyen. 6 Fudinde, al kura megen niy
dufay gama irde hiyen al gobe Al Kurur dilinde
kamtin) hiyen. Gega Holi Spirit belery dufaymir
doyan irde hiyen al gobe Al Kuruy dilinde al
gergen hern bin kamke igin hiyen. 7 Gega megen
niy dufay po gama irde hiyen al gobe Al Kuruy
asogo irde hiyen. Go al gobe Al Kuruypyen saba
gama ma irde hiyen. Irde epte ma gama irtek
hiyery. 8 Al gwahade megen niny dufay buluy
beler) doyarn yirtinde po han marbe epte ma wor
po Al Kurug belerj amarner nurtek mata goyen ter
hinayiy.

9 Gega der banabe Holi Spirit hi geb, megen
niy dufay belery ma doyar dirde hi. Holi Spirit
beley doyar dirde hi. Gega al kura Holi Spirit
minmor kenem al gobe Yesu Kristuyen al moryj.
10 Gega derq goyen Yesu Kristuya han kenem mata
bulur nir tey) ultinbe bida henayin gega, Al Kurur
dilinde al huwak henayin geb tontinbe yenya
hinayiny. 11 Irde Al Kurur Yesu Kristu kamtinde
mat isax hirin al gote Holi Spirit beler der) bana
hi kenem Yesu kamtinde mat isan hirin al Al
Kururg beley) Holi Spirit dunyer. Irke ultin bida
henayin goyen kame sopte gergey yirke huginer
hinayiy.

12 Ningeb, kadne yago, nenbe yer beleryy gwaha
diryin) goke wol hetek mata kura hi. Mata gobe
megen nify dufay buluy ulnininde amayg hetek
goyen ma po gama irde hitek go goyen. 13 Gobe
megen nin dufay gama irde hinayinbe Al Kuruy

dilinde kamtir) hinayin gega, ultinde mata buluy
tey) ter) dufay goyen Holi Spirityen tareryde yubul
tinayinbe Al Kurunya huginer hinayiy geb, gago
diner) hime. 14 Be, Al Kuruy dirnen wer fudinde
wor pobe Al Kurunyen Holi Spirit beler doyar
yirde yukun hi mar gogo. 15 Al Kuruy beley
Holi Spirit dunyin gobe bikkery kamde kamde niy
kafura her hinhan dufay bana gor sopte mulgar
herq her ge ma dunyin). Gwahade yarabe dirner
wer her hey ge Holi Spirit dunyin. Ningeb yende
sayinde Al Kurur goyen eke merere, “Ado, Ado”
inen) hityen. 16 Fudinde, Holi Spirit ney bana
hi goreb binininde wor po, “Denbe Al Kurugnyen
dirneny wer,” diner hiyen. 17 Irde nepbe Al
Kurunyen diryern wer kenem kame yende det
gote mirn mar hinir). Goyenbe kanduk Yesu Kristu
beley yinyiny gwahade nery manar goyen bana
hitek. Gogab Al Kurunyen tarery turnuy yar wor
po yer beley) Yesu Kristu untin) goyen nery manar
tetek. Irkeb yenya nenya tumnay Al Kurunyen
det gote mir mar hinir.

Kame Yesu Kristu tarenmin turnun yan kentek

18 Be, Al Kurunyen sanin turnurn yar wor po
kame ner hitte forok yiyyern gobe iginy wor po
geb, gayenter kanduk yener hite gabe det dirper
yer) nurde hite. 19 Fudinde, tarenmir turnur yar
gobe fudinde wor po forok yiyyer geb, megenya
nankinya, irde det kuruy gayen gare dagehen
ga Al Kuruy beley dirpey wey kawan forok
yirke yentek yer) nurdeb goke po doyar) hey hap.
20 Megenya nagkinya, irde det kururn gayenbe Al
Kurur beleyy dufaymir kiryin goyen gama ird ird

niy sor) hamin gobe momrnonde ma sor hamir.
Al belery mata buluy tikeb det kurur gayen wor
Al Kurunyen dufay gama ird ird nin sory hamir.
Gwaha tiyamin gobe Al Kuruy belery gwahade
po henayiy yery dufay kiryiy geb, gogo tiyamir.
Goyenpoga sopte igin) hetek nalu niy doyar hey
hanyen. 21 Goyen nalureb det kuruy gayenbe
bulun hitinde mat Al Kurun belen sopte yade
gergeny wor po yiryer. Irde Al Kuruy dirpey
wer) gobe mata bulur) yufukde mat yad sina yirke
Al Kurupyen tarenpmiy turnuy yarn goyen bana
hinayir) gwahade goyen po, det kurur gayen wor
gwahade po hery hinayiy.

22 Be, det kurun Al Kuruy belen yiryiny gabe
buluy hitinde mat warn war gayenter wor buluy
hitin goyen bana po hen ulin misiy nurde hapy
gobe nurde hite. Yen ulin misin nurde hanyen
gobe bere kura dirir) kawary kere yer ulin misir
katen hiyen go gwahade goyen. 23 Goyenbe yer
po mory. Ney manar bininiy bana misin nurde
hityen. Nenbe Al Kuruy beler duner yen bina
tiyyin gote iginen mehende wor po Holi Spirit
goyen titiri mar. Goyenpoga neyn gayen wor
kanduk bana her misiy nurde hityen. Irde misiy
nurde heyyabe Al Kurur beler) ner gayen diryer
wer) wor po dirde ulniniy) manar) buluy hitinde
mat gerger) wor po yiryer yer) goke po doyar) hey
hityen. 24 Nenbe kame Al Kurun belen gwaha
diryer yey nurde doyar her hinhet geb, Al Kuruy
beley dumulgar tiyyiy). Gega det kura tetek yer
goke doyar her hityen goyen bikker titi) kenem
goke ma doyay her hitek. Ganury al belery det

kura bikkery titir) goyen temewor yer) nurde goke
doyarn hey hiyen? Hubu wor po. 25 Gega nenbe
det kura yawartek goyen go ma yawartin geb,
goke doyay hey hityen gega, goke piner ma her
hityen.

26 Be, ney) gayen kanduk bana hite gega, Al Ku-
runyen sariy turur yarn wor po goyen goke doyar
hern hey goreb tarer dirde hiyen gwahade goyen
po, Holi Spirit wor nery dufayniniy tarery mor
gayen faran durde hiyen. Nenbe goke kura Al
Kuruy gusuyar irtek yery ma nurde hityen gega,
Holi Spirit yinyger) po nende gasur ter) Al Kuruy
eser) mere irde hiyen. Yeybe gwaha ter) henyyabe
ner ge buniygen wor po nurdeb binde misiny ku-
rurg kater) heyya Al Kurur mere irde hiyen. Misiy
katery hiyen gobe epte ma gwahade yer nurde
tagaltek. 27 Irde Holi Spiritbe Al Kurunyen alya
bereya farar yurer yer) Al Kurunyen dufaymir po
gama irde gusunar irde hiyen. Ningeb ner alyen
dufay kenkela kenery hiyen al Al Kurunbe Holi
Spirit belery dufay dahade kerde gusunan irde hi
goyen kepkela nurde hiyen.

28 Irdeb al kura Al Kurur belery dufaymirn kerde
hoy yirkeb yen ge amarner nurde uner han mar
hitte mata forok yery hay kururn gobe Al Kuruy
beley yad bul yirdeb mel goyen igiy her) hery mat
yirde hi gobe nurde hite. 29 Gobe Al Kuruy beler
alya bereyamir hetek mar bikkery nurd yunegbe
Urmin yara henayiy yern basina yiryirn geb, gogo
dirde hi. Gogab Urmirn gobe Al Kurunyen dirner
wer hitir) mar gote urmir matalin hiyyer. 30 Al
Kurupbe alya bereyamin bikken basina yirtiy

goyen hoy yiryiy. Irde hoy yirke watin) mar goyen
al huwak yiryir). Irde al huwak yirtiy) mar goyen
deyem turnyur yar yiryiy.

Al Kurunyen aman dufaybe kurun wor po

31 Ningeb Al Kuruy beley igin gwaha diryiy
goke daha yetek? Irde Al Kuruy beley ner farar
durde hi kenem ganur al belery asogo dirnayin?
Hubu wor po! 32 Al Kurupgbe Urmin yende
wor po goyen urne yery be ma hiriyy. Gwaha
titnenbe ney megen niyy mar kuruy gake nurde
megen gar tery kerke katery kamyin. Ningeb
Yesu Kristu basina irtek wor gogo dunyiy geb,
det hoyan duney duner niyy kama hiyyey yer
nurde han? Mor, kama ma her kurury po duney
hiyeq). 33 Al Kuruy yingen po basina yirtip mar
goyen al huwak yiryiy. Ningeb ganur al beler) Al
Kurur) beler basiya yirtin) mar goyen merem yary)
yirnayin? Hubu wor po! 34 Be, Yesu Kristube ner
ge ter) kamyin. Irde kamyinde mat huwaryir.
Huwardeb Doyarn Al Kurury heybe Al Kuruy haniy
yase belery mat keperde ney ge tery Al Kuruy
gusuyary irde hi. Ningeb ganur al belery merem
yay dirde gote mururgem buluy dunyery? Hubu
wor po! 35Irde ganur al beler) Yesu Kristu beler
bubulkunne wor po yeny nurd duner hi bana gor
mat dad sina diryep? Hubu wor po! Kanduk ku-
rayen kurayen yener hitek, ulniniy misiry kater
hitek, al hoyar belery buluy buluy dirde hinayiy,
binge kamde hitek, ulnininy) umrna minmor) hitek,
det buluy kura forok yer buluy dirtek hinayir,
irde fulena mata forok yey hinayin kurur gore
Yesu Kristu beler) nerj gayen bubulkunne wor po

yey) nurd duner hi goyen igin) walnayin? Epte
mon! 36 Ningeb yen ge kanduk gwahade yentek
goke Al Kuruyyen asande gahade katiy hi:
“Ge goke tey nenbe huginer al beley mudunke
kamtek belygende po kuy hityen.
Irde nenbe sipsip gasa yirke kamde hanyen go
gwahade goyen hityen,” yitiy). Tikin 44:22
37 Be, nenbe yitiy gwahade po kanduk bana
hityen gega, nery gayen bubulkunne wor po yer
nurd duner) hi al Yesu Kristu farar durke kanduk
karkuwary gwahade goyen fole wor po yirde hi-
tyen. 38 Fudinde, Al Kurur belern ner) ge amaner
wor po nurd dunery hi. Ningeb dufaynerbe
fudinde wor po gahade nurde hime: kamtek
ma hitek yara kura, Al Kurunyen miyor) wet ma
ungura, hanka ma kame, irde det sarnin minyar
yara kura, 39 irde det nankinde ninp) wet ma det
megey binde niyp wet ma det megen gar niy
kurayen kurayen gore Doyar Al Kurugniniy Yesu
Kristu nin tery Al Kuruy belery nery bubulkunne
wor po yen nurd duner hiyen goyen epte ma wor
po walnayir.

9

Israel mar

1 Be, nebe Yesu Kristuya har geb, mere dinery
hime gabe fudinde dinery hime. Usi ma wor
po tey) hime. Bener fudinde yery nurdeya diner
hime. Holi Spirit wor merene gayen fudinde
yen) nurde hi. 2 Be, bene bindebe Israel mar
nin huginen kandukyern nurdeb buninern wor po
nurde himyen. 3 Ningeb nigen minde niy alya

bereya goyen farar yurmewor wor po yer) nurde
himyen. Goke teybe belery kura hi kenem mel
gore nere gasuy ter) Yesu Kristu nurd unkeb nebe
yende gasur tepbe Yesu Kristu tubul tery gisaw
kunbe Al Kurunyen bearar bana hey yen nurde
himyen. 4 Be, nigen minde nir albe Israel mar
gogo. Mel gobe Al Kuruy belery dirpen wer
yirke tarenmin turnun yarn goyen bana hinhan.
Al Kurugnbe mel goya bina kura taren po tenbe
Moseyen saba manar yunyirn. Irde Al Kurunyen
ya balem bana doloy ird ird mata yikala yiryir.
Irde mel goyen gwaha gwaha yirey yer bina
hoyarn hoyany manar ter) hinhin. > Mel gobe Yuda
marte hakwamir wor po mifyde mat watir). Yesu
Kristu wor yery goyen minde mat watin. Yesu
Kristube Al Kurur), det kuruy gayen doyar yirde
hi al. Ningeb yeq po ga huginern turury irde hitek
hi. Fudinde wor po.

6 Be, Israel mar gobe tumnar Yesuyen alya
bereya Israel mar fudinde wor po hewor gega,
gwahade ma harn. Ningeb Al Kuruny belen mel
goyen hitte bina tiyyin) gobe sorkok hiriy yer
nurtek? Mor), sorkok ma hirir). Israel marbe
Al Kuruy beley basina yiryin gega, tumnarn ma
basina yiryinp. Al kura po basina yiryin geb,
gogo al tumnan ma Yesuyen alya bereya hi-
tin. 7 Mel gobe tumnar Abrahamyen minde mat
watirn gega, go kurur gobe tumnar Abrahamyen
dirger) wery) ma hamir. Gokeb bikker Al Kuruy
beley, “Aisakyen minde mat forok yern hinayin
g0 mur) po gab diriryge wer) henayir),” inyir gogo.
8 Ningeb mere gote minbe Abrahamyen dari po

gama irde diriyy forok yitiy gobe Al Kurugyyen
dirnery wer) moy. Munary Al Kuruy beley Abra-
ham hitte biya tiyyin) goyen gama irde dirir forok
yitin) go po ga Abrahamyen dirner) wery wor po.
9 Be, Al Kuruy beleny Abraham hitte bina tiyyiy
mere gobe gahade: “Dama kura imoyenter nalu
kirtiry hi goyenter gab sopte mulgar her ge hitte
wayer. Goyenterbe berge Sarabe diriy al diriry
kura kawar kiryer),” yitir) hi.

10 Goyenbe go murn po morg. Aisak berem
Rebeka urmin waray gote naninbe unkurer Aisak
po. Aisak gobe nern Israel mar kuruy gate
asininin). 1112 Goyenbe Aisak urmirn warary
kalpan) goyen forok yern minmorndebe Al Kurupg
beleny Rebeka goyen, “Itinbe kulinde meter al
hiyyen,” inyir). Go mere gobe diriy) irawa go
kawary her mata igin daw ma buluy daw goyen
tike yenenya ma gwaha yiriyy. Al Kurury beley
bikkey dufaymir kiryin go po gama irde kuliry go
basina iryin. Ningeb Al Kuruy beler) gwaha iryin
gobe yenbe alyen mata kenenbe basina ma yirde
hiyen, dufayminde igin nurd yunenbe basina
yirde hiyen goyen dikala dirde hi. 13 Ningeb mata
goke Al Kurupyen asande gahade katiy hi:

“Nebe Yekop goyen bubulkugne wor po yey
nurde uner hime.

Munar Isobe gwahade ma nurd uner hime,”
yitiy). Malakai 1:2-3

14 Ningeb daha yetek? Al Kuruy beler go tiyyin
goke ter) yepbe mata huwak ma tiyyin yetek?
Epte mon! 15 Al Kurur beler) matamir goke tery
Mose gaha inyin:

“Dufayner al kura buniner ire yeybe gwaha po

irer).
Irde al kura igin ire yeybe gwaha po irern,” yitiy
hi. Yumulgan 33:19

16 Nn]geb Al Kurun yingen po gab ganuy al kura
buniner ire yenbe gwaha iryer). Munarn al beler
dufayminde Al Kurun belen basina nirwor yer
nuryer), irde mata iginy ter) himeke gab gwaha
niryer yer kurut yern hiyer gore epte ma Al Ku-
ruy beler buniger iryer. 17 Al Kurunbe matamir
gwahade geb, Isip naya doyarn al kurury Fero
gobe meremiy pel ird ird nin basina irdeb gaha
inyin): “Ge hittebe sayingne turnyurn yarn wor po
goyen kawan forok irmeke al megen hike kwa
kuruy gore nurdeb ne niy nurnayirn yery dufay
kerdeb gogo ge gayen doyar) al kurury girmiriy,”
inyin). 18 Ningeb Al Kurupbe dufaymirde al kura
bunigerq ire yenbe buniner iryery. Irde al kura
meremir pel ird ird nin tonarn taren ire yenbe
gwahade po iryer.

19 Be, Al Kurupbe gwahade hi goke al kura
dufaymir son hekeb, “Al Kuruy belen ney gayen
mata gwaha gwaha tey hinayin yern yingende
dufay po gama irde basina dirtin) kenem daha mat
dufaymin waltek? Epte morn! Ningeb mata buluy
ten hityen gobe nindikery ma forok yirde hityen
gega, danin Al Kururg beler) mata bulugninin ge
merem yar dirde hiyen? Gobe igiy mor),” yey
hangyen. 20 Goyenpoga denbe al dahade geb,
gwaha yer) hay? Ney al megen nir) gare Al Kuruy
belery dufaymin gama irde daha kura diryer
goyen goke epte ma, “Danir) gahade dirap?” in-

tek. Mata gobe det kura al kura beley iryer gore
tigiri ter be iryey al goyen, “Danir gahade niray?”
ma inyen go gwahade goyen. 21 Be, kuwe yase
yird yird albe wona ter) kuwe yase gwahade yirer
yen nurdeb dufaymin go po gama irde yiryen.
Kuwe yase kura meter) kurur uner uneyyen irer
yenbe gwahade po iryer. Munar kuwe yase kura
meter) mali untek goyen ire yeybe igin ala iryer.

22 Ningeb Al Kuruny wor mata gwahade goyen
po ten hiyen. Yepbe mata buluy mar goyen
beararminy kawan po kennayir, irde tarenmiy
wor Kkenery bebak tinayin yer nurde gwamur
yure yenbe igin gwamur yuryer. Gega yenbe
bemel ma gwaha yirde ulyande doyan hern her
niy pigern ma irde hiyen. Gobe dufaymirn po
gama irde gwaha ter hi geb, al kura beley goke
epte ma innayin). 23 Munar al kura Al Kurugnyen
buninern dufay bana po hany mar goyen kurabe
nern gago. Nenbe Al Kurupyen sanin turnun yar
wor po goyen kennayin yern bikker gitik diryir
geb, tarenmir turnur yar goyen ner gayen dikala
direr) yer) nurde hinhin. Goyenbe al kura beler
epte ma, “Daniy yer) po gwaha yirde hi?” innayir.
24 Nenbe Al Kuruy belen hoy diryin gega, al miy
unkurende mat po ma hoy diryiyp. Nery kurabe
Yuda mar, kurabe al miy hoyaryy Yuda mar mor
gayen hoy diryin. 25 Al Kurun belery gwaha
diryin) goke mere basar almirn kura Hosea beler
Al Kurunyen mere gahade kayyin:

“Ne beley alya bereya nere ma hinhan goyen
yadeb ‘Nere alya bereya,” yiner.

Irde al miy hoyay goyen bubulkunne wor po

yer) ma nurd yuner) hinhem goyen yadebe
‘Dirinne yago, bubulkunne wor po’ yiner).”
yitin hi. Hosea 2:23

26 Trdeb,

“Nana kurar kura Al Kurung belern, ‘Denbe nere
alya bereya mor),’ yinyinde gor po kamebe,

‘Mel gabe Al Kurury gwahader hitiny gote alya
bereya’ yinyer),” yitin hi. Hosea 1:10

27 Be, Al Kurunyen mere basar al Aisaia beley
Israel mar nirn gahade tarey po tagalyin:

“Israel marbe budam wor po, makarde nin saw-
sawa yara.

Goyenpoga Al Kurury beley al tumnan ma
yawaryer, al tapum mur po yawaryeri).

28 Gobe Doyar Al Kurun beley alya bereya megen
hay kuruy goyen hitte mere tiyyin gote
1g1ne1] arar po forok iryer geb gogo,” yitiy

Aisaia 10:22-23
29 Mere gobe Aisaia beley asangmin bana gorg
mehey belenbe gahade kayyin goya tunande.

Mereminbe gahade:

“Doyarn Al Kurury saninmin kurun wor po beley
dirigniniy kura yubul ma tey tumngar gwa-
muy) yuryir) manhan

nenbe Sodomya Gomoraya taunde niny mar
yara hitewor),” yitin hi. Aisaia 1:9

Israel marbe Yesu nin dufaymin taren ma irde
han

30 Ningeb goke tery nenbe gaha po yetek: al
min hoyar Yuda mar mor, mata huwak tey tey
niy dufay ma hery hany mar belery Yesu Kristu

niy dufaymiy tarery irdeb Al Kuruy dilinde al
huwak hitiy hay). 31 Munar Yuda marbe Moseyen
sabare mata huwak nir yitin) goyen gama ird ird
nin kurut yer) hangyen gega, Al Kuruy dilinde al
huwak ma hitin) harg). 32 Goyenbe Israel mar gobe
dahade nin al huwak ma hitiy) han? Mel gobe
Yesu nin dufaymiy sagin irtinenbe mata igin tey
gab al huwak hetek yer) nurde hanyen geb, gogo
sor) hamin). Gobe al kura hora go ma kenenbe
kukuhuk urde taktery mayyery go gwahade yara
tiyamin. 33 Goke tepbe Al Kurupyen asande
gahade katirn hi:
“Ga kennar.
Ne beler) Yerusalem taunde hora kura kerer.
Irkeb albe kukuhuk yurde vyaktern gasa
yiryer.
Irde hora kurur kura kerer).
Irkeb albe gore yirkeb yakter gasa yirke
kater) buluy po henayir.
Gega al kura yey ge dufaymin tarer irnayiy
marbe epte ma memya hetek hinayip,”
yitin hi. Aisaia 8:14; 28:16

10

1 Be, kadne yago, ne bener gabe Israel mar
goyen Al Kurur belery yumulgay tiwor yer nur-
deb Al Kuruy gusunay irde himyen. 2 Mel gobe
Al Kuruy nin meter titek wor po nurde hanyen
gobe fudinde yern igin tagalenp. Gega go tepy
hanyen gobe Al Kurunbe gwahade yern kenkela
ma bebak tenpya gwaha ter) hanyen. 3 Mel gobe
Al Kuruy dilinde al huwak her hey belery gobe
Al Kuruy hitte mat watinp goyen ma nurdeb

yingende sayinde al huwak hiniy yey kurut yer
hanyen. Ningeb al huwak her her beley fudinde
goyen gama ma irde hanyen. 4 Goyenbe al kura
Yesu Kristu nin dufaymir tarer) iryenbe Al Kurur
belery al huwak inyer. Ningeb goke tenbe Yesu
Kristu beler) Moseyen saba goyen pasi kiryir.

> Be, Mosebe sabamir gama irde al huwak her
her goke gahade kayyir: “Al kura sabamir) gama
irde hiyer) albe saba gore po tarey) irke hiyer),” yi-
tin hi. 6 Gega Yesu nin) dufaymir sarnir) irde Al Ku-
ruy dilinde huwak hitiry marbe gaha yer) hinayin:
“(Yesu Kristube bikkeny megen gar katyir) gega, go
ma nurdeb Yesu ter) megen gar kater) kater niy
yen henbe) dindiken ulin, ‘Ganur belery Al Ku-
rugyen gasunde hurkuyen?’ ma yenayin. 7Irde
(Yesu Kristube bikkern kamyinde mat huwaryiy
gega, go ma nurdeb al kamtiry) gasurde mat Yesu
go ter warn wag ge yen) henbe) dindikery ulip,
‘Ganuy al beley al kamtinde gasunde kurkuyen?’
ma yenayir,” yitin hi. 8 Mere gote minbe gahade:
“Al Kuruy dilinde huwak hen hen mere gobe
gisaw inor ma hi. Ketaltinde hi, mohontinde hi,
irde bitiy) bana hi.” Mere gobe dufaytin tarer) ird
ird mere, ner beley tagalde tukuy hityen gogo.
9 Ningeb mere go yitin gwahade po, al kura binde
mat wor po Al Kurury beler Yesu go kamtinde
mat isar hiriny goyen fudinde yery dufaymir tarey
iryey, irde yingery mohonde wor po, “Yesube
Doyary Al Kurur),” yiyyenbe Al Kururg beler al go
tumulgay tiyyen. 10 Fudinde, al kura Yesu nir
binde mat dufaymir) sayin irke Al Kurur beler
al huwak inyery). Irde dufaymir tarer irtir) goyen

mohonde mat kawan po tagalkeb Al Kurury belery
tumulgan tiyyer. 11 Goke tenbe Al Kurunpyen
asandebe, “Al kura yer) ge dufaymiy tarer irtiy
marbe epte ma yery ge memya hetek hinayip,”
yitiy hi. 12-13 Ningeb yiti) gwahade po, Yuda mar
ma al miy hoyar Yuda mar mor goyen tumrai)
ala Al Kuruy beleny gwaha yiryery. “Al kura
gore Doyar Al Kurur beley faran duri yen hoy
irnayin) marbe tumyarn yumulgay tiyyer),” yirir
geb, yenbe al kura faray nin hoy irnayin mar
tumnar) gote Doyar) Al Kurur hiyyer). Irde go mar
goyen guram yirde sariy) wor po yirde hiyer.

14 Goyenbe al kura Doyan Al Kuruy nin du-
faymin tarer ma iryenbe daha mat hoy iryen?
Irde yende mere momormir kura mur ma nurtir
kenem daha mat yey ge dufaymir tarer iryen?
Irde yer ge al kura beler) ma tagalkeb daha mat
nuryen? Epte mor). 15Irde mere goyen tagal tagal
nirn hulyan ma yirnayinbe ganur mar belerj daha
mat mere goyen tagalnayin? Hubu wor po. Goke
tepbe gahade Al Kuruyyen asande katin hi: “Al
kura kun Al Kurupyen mere igin goyen tagalde
hiyer) al gobe Al Kuruy beley) igin) wor po kinyep,”
yitir).

16 Goyenpoga Yuda marbe tumnan ma Yesu
niy yitin) mere igiy) goyen nurde dufaymiy sagiy
iraminp. Kura po ga gwaha tiyamin. Ningeb
goke tenbe Aisaia beler, “Doyar) Al Kurur), mere
tagalde hiteke ganur al belery fudinde yery nurde
dufaymirn tarer irnayin? Hubu wor po,” yiriy.
17Ningeb al kura Yesu Kristu niy dufaymir taren
ire yeybe meremirn wa nurde gab dufaymir) sayin

iryerp. Goyenbe mere igin goyen daha mat
nuryern? Gobe al kura beley Yesu Kristuyen mere
goyen tagalke gab nuryer. 18 Goyenbe gusurnarg
kura dire? Israel marbe mere igiy goyen ma
nuramin? Morg, nuramin. Ningeb goke tenbe Al
Kurunyen asande gahade katiy hi:

“Sabaminbe megern kurur gare nurde tukutin ala

tiyyiy.
Irde mereminbe nana kuruy gayen kurn pasi
hirin,” yitir. Tikin 19:4

19 Be, sopte gusunay kura dire? Israel mar gobe
mere gote mir bebak ma tiyamin? Mor), bebak
tiyamin). Gega mere goyen harhok unamiry.
Ningeb goke Al Kurury beler yiriny) goyen hikker
Mose belery gahade kayyin:

“Nebe alya bereya nere yitiy morn goyen
yawarerl).

Irkeb go yenenbe bitinde igin ma nurnayir.

Irde merene bebak ma titin) mar goyen yawarer.
Irkeb goke bitiy ar yiyyen,” yitin hi. Saba
32:21
20 Irde Aisaia belery Al Kurunyen mere tagal tagal
nin kafura ma henbe Al Kurunyen mere goyen
kawan po gaha yirin:

“Nebe al kura ne niry ma nankenery hitiy mar
beler) nenamir.

Irde ne niy gususunan ma hern hitip mar hitte
nigery kawan hemeke nenamir,” yitiny hi.
Aisaia 65:1

21 Goyenpoga Israel mar nir tenjbe gaha yirin:

“Wampot mat war wary wawur hihi gayen
merene gama ma irde tonar sariry wor po
her hay mar goyen

ne hitte wawor) yer) hanne yak irtinde hime,”
yitin hi. Aisaia 65:2

11

Al Kurun belen Israel mar buninen yiryin

1 Be, Israel marte matabe gwahade geb, Al
Kururn beleyy alya bereyamirn goyen pel yiryin?
Moy, gwaha ma yiryin! Nigery wor Israel mar
al, irde Abrahamyen asem, irde Benyaminyen™
minde niy al. 2 Fudinde, Al Kurugpbe Israel
mar goyen forok ma yekeya basina yiryin geb,
alya bereyamin go ma pel yiryiyp. Be, deybe
Al Kurunyen asande Al Kurunyen mere basar al
Elaia beler Israel mar niy) iginy ma nurde Al kuruy)
gusuyay iryin gote baranminbe bitiy) sir ma yer
hiyen gogo. 3 Be, Elaia belery Al Kurury gaha
inyin: “Doyay Al Kurury, mere basar margebe
gasa yirke kamar. Irde ge galak girde hagnyen
altabe pir yirde pasi hayy. Ne mur po gab gago
hime gega, ne wor mununnir) tery han,” inyir.
4 Irkeb Al Kururn belery dahade wol hirin? Yen
belery gahade wol hirin: “Nebe niger ge Israel
mar 7,000 basina yirmirin har. Ningeb mel gobe
det toner kura Bal inery hanyen goyen ma doloy
irde harn,” inyif). 5 Ningeb gayenter gayen wor
Israel mar bana al kura Al Kurury beler) buniyer
yirde igiy iginy yirde basina yirtin) mar kura har.

* 1101 Benyaminbe Yekop urmin wey 12 bana gor funagpbe
g0go.

6 Mel gobe Al Kurun belery buniner yirde igiy
igiy yirtin geb, basina yiryin. Mel gote mata igin
goke ma basina yiryin. Munan matamir igin goke
Al Kuruny belen buninen yirde igin igiy yiryin
manhan yer beley buniney yirde igin igin yiryin
gobe mir minymor) hewor.

7 Ningeb Israel mar niy daha yetek? Mel gobe
Al Kuruy dilinde al huwak hey hey ge kurut wor
po yey hinhan. Goyenpoga gwahade ma hamir.
Alya bereya Al Kuruy belery yumulgary tiye yer
basina yirtiyy mar gore mur po gab Al Kuruy
dilinde al huwak hamiyy. Munay budam kuruy
gobe biy) tarer) wor po irde Al Kururnyen mere pel
iraminy). ® Matamir) gwahade goke Al Kurupyen
asande gahade Kkatin hi:

“Al Kurury beler) mel gote dufaymirn mala tiyyir.

Irkeb gayenter dilinde Al Kurunyen mere kener
har gega, bebak ma tey har.

Irde kirminde Al Kurunyen mere nurde har gega,
wukkek ma nurde hap,” yitin hi. Saba
29:4; Aisaia 29:10

9Irde Dewit beley) gaha yirip:
“Dula matamir) gore po yukur bulunde yukukeb
buluy hewory.
Irdeb yakter) gasa yirwor).
Mata bulunmin gote murungembe gogo ter hi-
nayir.
10 Go mar goyen dilin titminy henbe epte ma
nagnkenwor.
Irde huginey kanduk kurun bana hern pukiy
werwer po hey hiwor,” yitiy hi. Tikin
69:22-23

11 Be, Israel mar gwahade hay goke gusunay
kura direy). Israel mar yakter gasa yiryey) yitiy
goyenbe fudinde gwaha yirke huginer bulur po
heybe sopte igin hetek ma henayin? Moy! Israel
mar gote mata buluy nin tenbe Al Kurur belery
al miy hoyay Yuda mar mor goyen yumulgany
tiyyip. Gogab Israel mar beleny go yenenbe,
“Daniny geb nenbe gwahade ma hite?” yen biy
huwarworn yen nurdeb gogo Al Kurup belen
gwaha yiryin. 12 Be, Israel mar beler) mata bulur
tiyamin goke ter) Al Kuruy beler al min hoyan
megen har kurur goyen igin igin) wor po yiryir.
Irde Israel mar belery Al Kurunyen mere gama
ird ird niny sory hamir goke tenbe al mirn hoyar
Yuda mar moy goyen igiy igin wor po yiryin.
Nipgeb Israel mar tumnar Al Kurur hitte mulgar
henayinbe Al Kuruy beley daha tiyyen? Yepbe
amarjer) wor po nurdeb al igiy igiy yiryer gobe
kuruy wor po, hagkapya igiy igiy yiryir) gote folek
wor po yiryep!

13 Be, dey al miy hoyary Yuda mar mor goyen
mere kura direy tihim. Nebe Al Kuruy beley
al min hoyar Yuda mar mor hitte kur) merene
tagalde hayin ninenbe meter go nuntin geb,
metenne goke turur turuy titek hime. 14 Gwaha
ter) himekeb nigen al Israel mar goyen neneybe,
“Daniny nenbe gwahade ma hite?” yen biy
huwarke mel goyen kura Yesu nurd unkeb Al
Kuruy beley yumulgar tiwory yer) nurde gwaha
ter) himyen. 15 Israel mar belery Al Kurupyen
mere pel iramin geb, Al Kuruy belery mel go
harhok yunenbe al miny hoyary Yuda mar mor

goyen awalik yiryir). Gega Israel mar gore Al
Kuruy niny biy mulgany hekeb Al Kurury beley
yumulgar) ter) daha yiryen? Iginy wor po yiryer.
Go tinayin) gobe al kamtiyde mat huwartiry yara
tinayinp. 16 Mata gwahade forok yiyyer gobe
beret kura Al Kurun unnin yer) kanbe ubala ter
parwek diryer muy kura Al Kurur) galak irnayir
gobe beret kuruy goyen wor tumrnar Al Kurugyen
hiyyeny go gwahade goyen. Irde he kura goyen
filgininbe Al Kuruy belen wukkek iryenbe he
gote haninya piginya kuruny goyen wor wukkek
henayin go gwahade goyen.

17 Be, olip he yase gote haniny kura walde
yemeydeb olip he duwi kurate hanin tenbe
waltinde gore tur irke he duwi gote haninbe he
yase gote haniy hiriy. Irde olip yase filginir beler
fe tuluy tey hi goyen olip duwi hanir) gor tur irtiy
goyen wor fimin goyen tuluy ter gergen hiriy.
Be, olip duwi hanir gobe dey al miy hoyar Yuda
mar mor gogo. Munar olip yase hanin gobe
Israel mar. Ningeb Israel mar Al Kururn harhok
unamiy gote gasunbe der beley tamiy. 18 Ningeb
dindikery ge turuy turur ter he yase gote haniy
waltiy) Israel mar goyen det dirner) yery ma nurde
yuner) hinayin. Depbe duliy po tur dirtiny harp.
Der beler olip yase gote filgininT goyen taren ma
irde hay. Gwahade yarabe filginin gore gab der
goyen sapyiny dirde hi. 19 Goyenpoga den beler
huwardeb, “Gwaha, goyenbe olip yase gote hanir
Israel marbe bay yey kattin yara geb, nery gare

T 11:18: Olip yase filgininbe Israel marte hakwamir Abraham,
Aisakyabe Yekopya niy yitin.

gasuymir titiny go,” yen) har. 20 Be, gobe fudinde
gega, mel gobe Yesu niy dufaymin tarer ma
yirkeb gogo walde yimiyyinp. Munar depbe yer
ge dufaytiy tarey irtinde matbe gogo gasunmin
tamin. Dery wor Al Kurury belery Israel mar pel
yiryin) gwahade goyen diryery geb, dindiker ge
turuy turun ma ter) kafura her ga hinayin. 21 Al
Kuruy) beler he yase gote hanin) wor po goyen yey
ge dufaymin saniny ma yirkeb walde yimiyyiry.
Ningeb den olip duwi hanin dulin dawarn gor
tur dirtiy) goyen Al Kurur niy dufaytiy tarer) ma
yirnayinbe walde demey demeyminbe meterner
mor) geb, dindigey ge turuy tururn ma ter) kafura
hey ga hinayin.

22 Ningeb Al Kurunbe igin igin po ma diryern,
bulun dirtek goke manay nurde ga hinayiy.
Yenbe al kura mereminy gama ma irde hinayir
marbe buluy yiryery. Munarn dey yern ge du-
faytin tarer irtin) marbe igin igin) diryer). Munary)
gwahade ma tinayinbe der wor walde dimiyyer.
23 Be, Israel mar Al Kururg belen bikkey walde
yimiyyin goyen yer ge dufaymir saynin ma yird
yird mata goyen tubul tinayinbe Al Kurur beler
yadeb olip heminde sopte tur yiryer. Al Kurunbe
gwaha yird yird tarern minyar geb, igiy) gwaha
yiryer. 24 Deqbe olip duwi hanirn yara gega, Al
Kuruy belery olip yasere gor tur dirkeb he gote
haninde gerern hamiy. Ningeb Israel mar olip
yase gote haniy) wor po goyen gasunernde sopte
tur ird irdbe metener) mor wor po. Araryey po
tur iryer.

Al Kurunbe al tumnan buninen yirde hiyen

25 Be, kadne yago, mere kura banare nir goyen
denbe kenkela bebak tiwor yern nurde hime.
Gogab dufaytin wukkek yern dindikern ge turuy
turuy ma ter) hinayiy. Be, merebe gahade: Israel
mar beler bir tarer) irde Al Kurunyen mere pel
irde har gobe huginern ge mory. Go tey harn gobe
al min hoyar Yuda mar mor goyen Al Kuruy
belen dufayminde gwahade wanayiy yer nuryir
goyen war) ep heke gab bada hery Al Kuruy nir biy
mulgan henayin. 26 Irkeb Al Kurury beler) Israel
mar goyen tumypan yumulgarn tiyyer). Ningeb
goke tenbe Al Kurunyen asande gahade katin hi:
“Yumulgar ter tery Albe Yerusalem? mat forok
yiyyer.

Yer belery Yekopyen minde nir) marte mata buluy
goyen yad sina yiryer.

27 Goya goyenbe mata bulunmiy halde yuner.
Gabe mel go hitte biga timiriry) go goyen,”
yitin hi. Aisaia 59:20-21; 27:9

28 Be, gayenter gayen Israel mar gobe Yesu niy
yitin) mere igin goyen pel irde hay geb, mere igin
gobe der al miy) hoyar) Yuda mar mon hitte kukeb
gogo nurde hay. Mata gobe den ge ten forok
yitiy) geb, gogo Israel mar gore Al Kuruy asogo
irde hay. Gega Israel marbe asem wer) Abraham,
Aisakyabe Yekopya goke tenbe Al Kuruy beler
basiya yiryin geb, gayenter wor Israel mar goyen
bubulkunne wor po yen nurd yuney hi. 29 Al
Kurunbe alya bereya nigen yern basina yirde
guram yirde sani1 yiryenbe go ma sopte tarenmir
tumulgar tiyyey geb, gogo Israel mar nirj amarer

i 11:26: Kurabe Saion.

nurde hiyen. 30 Munar dey al min hoyan Yuda
mar mornbe bikkery Al Kurunyen mere gama
ma irde hinhan gega, Israel mar gore meremir
gama ma irkeb gayenter Al Kurunyen buniyer
dufaybe deny hitte hi. 31 Ningeb Israel mar Al
Kurunyen mere gama ma irde harn goyen wor
Al Kurunbe deny Yuda mar mor goyen buniner
diryip gwahade goyen po yiryer. 32 Al Kuruy
belery alya bereya buniner yirde igin igin ma
yiryenbe epte ma mata buluy bana mat sinare
katnayin goyen yikala yirer yenbe nurtinde po
alya bereya tumnar yubul tike meremiry pel ir-
tinde po hinhan.

33 Fudinde, Al Kurunyen buniner) dufayya du-
fay wukkekminyabe kurury wor po. Yepbe det
kurayy ma wor po amu hey hiyen. Ningeb
ganur al beler) dufay kerde hiyen goyen gwahade
gwahade yeq tagalnayin? Irde ganuy al beley
mataminbe gwahade yern bebak tinayin? Hubu
wor po! 34Ningeb goke tenjbe Al Kurunyen asande
gahade katin hi:

“Ganuy belery Doyan Al Kurupyen dufay kener
bebak tiyyen? Epte morn).

Ganuy beler) dufay igiy kura unyen? Epte morp,”
yitin hi. Aisaia 40:13

35 Irde,
“Ganuy) belery Al Kuruy det kura untin geb, gote
wolminern untek hi? Hubu wor po,” yitiy
hi. Yop 41:11
36 Fudinde, det kururn gabe Al Kurur hitte mat
po watin, irde yern beler po yiryinp. Irde det
kuruy gabe yerq beler po gab pasi kiryer). Ningeb

yeq po ga huginer denem turnuy yay) irde hitek!
Fudinde wor po.

12

Yesuyen alya bereyat mata gergen

1 Ningeb, kadne yago, Al Kuruy belen ney
gayen buniner wor po dirde hiyen geb, mere
tarerny po direy tihim: megen heyya dindiker
goyen det kura Al Kurur galak irtiy) yara Al Kurur
unnayir). Gwaha irnin yenbe dindikery goyen
Al Kuruy dilinde wukkek, yern belery amaner
nurtek mat po mata ter hinayiry. Mata gwaha
ten) hinayin gobe Holi Spirityen saninde Al Kurur
doloy ird ird matabe gogo ten hinayin. 2 Irde
megen nir) marte mata go ma gama irde hinayir.
Gwaha titnenbe dufaytin gergeyn igin po yirde
matatiny) hoyar ter) hinayiyp. Gwaha irde gab Al
Kurunyen dufay goyen kenerq bebak ter hinayir.
Al Kurunyen dufayde det daminbe igin, mata da-
hadebe Al Kuruy beleyj amaner nurde hiyen, irde
mata daminbe Al Kururg dilinde bulurn minmon
goyen yeneq kenkela bebak ter) hinayir.

3 Be, Al Kuruy belen buninern nirde igin igiy
nirde meternmiy nuntir geb, der har kuruy goyen
mere kura direr tihim. Merebe gahade: dey
bana goyen al kura yingenbe al gwahade mon
gega, nebe al gwahade yer yinger ge turuny turun
ma ter hiyer). Gwaha tityeynbe Al Kuruy niyj du-
faytiy tarey ird ird goyen bitir) bana kirtin) gobe
dahade, kurun ma dirpern goyen kepkela dufay
hen bebak tery gab dery dupkurery dupkurenbe

dahade hary goyen nurde hinayir. 4 Gobe ney ku-
rury gabe ulniniy pigin manar, irde ulninindebe
det kurayen kurayen goyen gor harn geb, gago
dinery hime. Be, det gobe metey upkuren po
ma tey harn, hoyay hoyarn ter harn. > Nipgeb
gwahade goyen po, nenbe budam wor po gega,
Yesu Kristuya henbe Yesuyen uliny piginy po hitin
hite. Irde nen dunkuren dupkurenbe Yesuyen
alya bereya hoyay hoyar goyen farar yurd yurd
niy hite. 6 Goke tenbe ney kurur gabe Al Kuruy
belery buniyery) dirde igiy iginy dirdeb Holi Spiri-
tyen tarer forok ird ird mata kurayen kurayen
goyen nende gigen duntin hite. Gwahade duntiy
gobe Al Kuruy beleny nery dupkurery dupkurer
damirn duner yer) dufaymir kirtir) goyen po gama
irde dunerq hiyen. Ningeb al kura Al Kurupyen
mere basar) her tagal tagal mata minyar) kenem
Al Kuruny niny hekken nurde hitiyy gobe kurur
ma dirner goyen keney bebak tery gab metenbe
goyen tunande po meten ten hiyer. 7 Al kura
al hoyar faray yurd yurd sapiy titip kenem go
tarery titin) goyen gama irde al farar yurde hiyer).
Munag al saba yird yird tarer titiy kenem yer
wor gwahade po, saba yirde hiyer. 8 Be, al kura
al hoyan kanduk yenke saniy yird yird tarey
titiy kenem gwahade po tey hiyery. Munarg al
kura al hoyar det yuner) yuner) tarey titin) kenem
wilakyer nurdeya det al yuney hiyery. Irde al
kura doyary al hey her tarey titiny kenem al gobe
yul ma yeybe al hoyar) kepkela doyar yirde hiyer.
Irde al kura al hoyay buniner yird yird sapiy
titir) kenem al gobe amar) dufay hende gwaha ter

hiyer.

Kadtin ge amanen nurd yunen hinayin

9 Be, depbe al hoyay ni amanery nurd
yunenyabe bitinde mat fudinde wor po gwaha
te hinayin. Irde mata bulunbe harhoktiy
yuner), mata iginbe tarery po yanarde hinayiy.
10 Kadtinya kadom amanern nurd guner ter eke
merere po hinayiny. Irde dindikery turuy yir-
tinenybe kadtin yago wa tururn yirde hinayir.
11 Be, Al Kurunyen metey ter tery nin pineq
ma hern hinayiny. Tarer po hepbe bitiy bana
mat wor po Al Kurugpyen metery ter hinayir.
12Trde Al Kuruy beler igin diryer yer goke doyarn
henya amarner po nurde hinayir). Kanduk bana
henyabe Al Kurur beler) kanduk go pasi iryer yer
doyarn hey hey niy pigeny ma her hinayiy. Irde
huginen Al Kururn mere irde hinayirny. 13 Be, Al
Kurupyen alya bereya kura det kurar) amu hey
hike yenenbe dettiy) kura yuner hinayin. Irde al
hoyar yatide wakeb gargar yirde hinayir.

14 Be, al kura bulun buluy dirde hinayin mar
goyen Al Kurunyen tarende guram yirde sapin
yirde hinayiny. Sopte dinery hime. Al goyen
guram yirde tarey) yirde hinayir, karan ma yurde
hinayip. 15 Irde alya bereya amanery nurde
hikeb dery wor yer) nurnayiny gwahade goyen po
amarern nurde hinayin. Irde alya bereya esey
hikeb dey wor yeny nurnayin) gwahade goyen po
nurde esey hinayir. 16 Dindikey) ulinbe awalikde
hinayiy. Irde dindikery ge turur turun ma tenbe
al mali deyem morn mar goya awalik hern hery

niy amager nurde hinayiny. Irde, “Nenbe dufay
wukker epte hite,” yer) ma nurde hinayiy).

17 Be, al kura belen bulurn buluy dirkeb wol
hihim yer bulun ma irde hinayiy. Al tumyay
dilinde mata iginy po teq ter nin kenkela hey ga
hinayin. 18 Irde bitiy kamke al hoyanya tumnar
awalikde hey her belyer kura hike kenem gwa-
hade hen hen ge kurut wor po yer hinayiy.
19 Kadne yago, al kura beler) bulur) dirkeb wol ma
hey hinayin). Gwaha titgenbe Al Kuruy haninde
kerde hinayin). Irkeb yer belery gab al goke
bearar ter) mururngem buluy unyer). Al Kurugnyen
asande Doyar Al Kuruy beley), “Buluy dirary mar
goyen wol hery hery gobe nere metery. Ne beler
gab matamir) gote murungem yuney),” yirin geb,
gago diney hime. 20 Ningeb Al Kururn belep,
“Asogoge kura binge kamke yenernbe binge yuner
hayiy. Fe nir yirkeb fe yuner hayiny. Gwaha ter
hayin goyen genernbe mel gobe memya niny yumu
henayin). Gobe kak kulum bok yey hitiyy yade
al go tonay hende yerayin go gwahade goyen,”
yitiny geb, wol ma hery mata igiyy gwahade po
ten hinayiy. 21 Mata buluy beley fole dirtek ma
hinayiyp. Gwahade hitnenbe mata igin po tery
hinayiy. Irkeb goreb mata bulur fole irde hiyer.

13

Doyan mar karkuwan palap yirde hinayin

1 Be, gabmanbe Al Kururn belen kerdeb alya
bereya doyar yird yird sanin untin geb, dey ku-
rurn gobe doyarn martinde yufukde hery meremir
gama irde hinayin). 2 Munar doyar marte mere

pel irde har) mar gobe yey goyen po ma asogo
yirde hay. Gobe Al Kururg, gabman goyen kerde
tarer) untiyy al goyen asogo irde hary. Ningeb
gwaha tey han marbe yingern kanduk yawar-
nayin. 3 Doyan marbe mata igiyy ter) hay mar
goyen bulur yirtek ma nurdeb mata buluy tey
hary mar go po gab buluy yird yird niy nurde
hanyen geb, gogo doyan marte mere nurde hi-
nayin dinerny hime. Denbe doyan martin beley
bulury dird dird nir) kafura her har) kenem mata
huwak po teq) hinayiy. Irkeb turuy dirde hinayir).
4 Mel gobe keperd keperdtin igiy ird ird ninp Al
Kurury) belery meter) yuntir) geb, gogo mata huwak
tery hikeb turuy dirde hinayin. Gega doyarn mar
gobe mata buluy gote murungem duner dunery
tarer minyarn geb, mata buluy tinayinbe mel goke
kafura henayin). Mel gobe Al Kuruy belery mata
buluy tey han mar goyen beararmir yikala yird
yird meter) yuntiny geb, mata bulury mar goyen
mururngem buluy yunern hanyen. 5 Ningeb goke
tenbe doyarn martinde mere gama irde hinayir.
Go ten hinayin gobe doyan martiny belery buluy
dird dird nin kafura henya po ga ma tey) hinayir.
Mata igiy) teq) ter) dufay gama ird ird nir bitinde
wukkeny wor po nurdeya ga ter hinayiy.

6 Ningeb goke tenbe teks wor yerde hinayin.
Doyarn marbe alya bereya doyar) yird yird meter
yuntin geb, teks go yadebe gore po alya bereya
faran yurde hanyen. 7 Ningeb deyn tumpay da
kura gabman hanirde kertek gobe kerde hinayir.
Teks kurayen kurayen yertek har kenem yerde
hinayir). Munarn kafura yirtek marbe kafura

yirde hinayin. Irde palap yirtek yenenbe palap
yirde hinayiy.

Kadtin ge amanen nurde yunen hinayin

8 Be, al kura hitte kurn det kura nin gusunay
irde yawartin kenem arager po wol hey hinayir.
Irkeb gog po hubu hiyyey. Goyenpoga wol heke
hubu ma hetek det kurabe kadtiy ge amanern
nurd yuner yuner mata gogo geb, huginer gwa-
hade po ter hinayiry. Al kura kadom ge amarner
nurde uner hi al gobe Moseyen saba kurur gote
mirn goyen gama irde pasi irde hiyer geb, gogo
kadtiny ge amarnen nurde yuner hinayin diner
hime. 9 Moseyen sabarebe, “Al berem yar beler
bere hoyay ma duwan irde hiyer. Bere wor
gwahade po tey hinayin. Irde al ma gasa yirke
kamde hinayir), kawe ma ter) hinayir), kadtir) igin
hike kenenbe danin nebe gwahade moy yen ma
nurde hinayir),” yitin). Irde saba go banabe mere
sapin hoyan manan han. Goyenbe saba bana
mere tarer) harn kuruy gote miny) wor pobe mere
unkuren gago po: “Giger) ge amarern nurde hayen
gwahade goyen po, al hoyay nin) manar) gwahade
po nurde yunery hayin,” yiti go goyen. 10 Al
kura kadom ge amarner nurd yuner hiyery) al gobe
epte ma kadom bulur yiryer. Goke tenbe al kura
kadom ge amarer nurd unyer) al gobe Moseyen
saba kurury goyen gama ird pasi hiyyery yihim
gago.

Nalu funanbe binde hen hi

11 Be, den gayenterbe da nalure harn goyen
nurde harn geb, gago mata igin gwahade tey
hinayin dinhem. Hankapya der beler) Yesu Kristu

niy dufaytiy tarey iramin goyenter mat war
war) gayenterbe yer belery dumulgar tiyyer nalu
funan goyen binde wor po hey hi. Ningeb du-
faytinde firtiyy yara han goyen bitiy) bak yetek
nalu gobe bikkey binde hihi geb, huwarnar.
12 Mata bulury) gobe wawurn kidoma yara goyen
hubu hewern tiya. Irkeb nana fay urde wuk
yewer) tiya geb, kidoma bana niry mata buluy
gobe yubul po teybe Al Kuruyyen mata hulsi yara
goyen tanarde hinayin. Gobe fulenare nin amil
ain beley po irtiy goyen hor titir) yara ter) hinayir.
13 Ningeb farende hary marte mata igin po tey
hinayin. Irde dula mata po ter ter) mata, fe nene
kukuwa her her mata, leplep mata, kari buluy
buluy ter) ter) mata, irde ard ard matayabe kadom
igin mat hike goke biy ar yey yer) mataya goyen
ma po ten hinayin. 4 Gwaha titnenbe Doyar Al
Kuruy Yesu Kristuya her yen belen mata igin tey
hiyen gwahade po tey hinayin. Irde megen nir
dufay buluy go gama irde ultinde amar hery hery
nin ma nurde hinayin.

14

Kadtinde mata nin mali ma tagalde hinayin

1 Be, deny) hay bana goyen al kura dufaymin Al
Kurur niy) saniy) irtiy) goyen tarer) wor po ma hike
yenenbe goke ma nurde awalik yirde hinayir.
Irde dufaymin kura goke mel goya kadom mo-
honde ma ter hinayin. 2 Al kurabe Al Kuruy nir
dufaymir tarer irtir) goyen kurur geb, det kuruy
gabe igiy ala netek yer nurde hanyen. Goyen-
poga al kurabe Al Kuruy nirn dufaymir sarniy) irtin

goyen hako po hary geb, payin po gab iginy nen
hitek yen hanyen. 3 Ningeb al kura det kurug
gabe igin) nene hitek yer) hinayin) mar beler) payiy
po nene hinayinp mar goyen, “Dufaytinbe tarer
mor),” yer) yenern tagal yunenbe al goyen go ma
yenhet yenhet ma yirde hinayiny. Irde payin po
nene hinayin) mar beler) det kurur gayen igir ala
nene hinayirn) mar goyen, “Denbe bulury ten har,”
yiner) merer ma yirde hinayir). Mel gobe tumnar)
Al Kurur beler bikkey igin ala yintin har geb,
gago dinern hime. 4 Denbe al ganunyen tarende al
hoyande meter) mar tagal yuner) han? Mata gobe
bulur) wor po! Ningeb metery) mar gobe Doyary
Almir) belery gab mel gote mata yenernbe igin) ma
buluy yinyery. Doyary Al Kurunbe mel go igiy
saniy yiryer geb, tarer) po huwarnayir.

5 Gwahade goyen po, al kurabe nalu kura po
gab nalu kenkelak, Al Kurunyen nalu yery nurde
hayyen. Goyenbe al kurabe nalu tumnar igiy ala
tunande po yen nurde hanyen. Goyenbe goyen
goke kadom mohonde ma ter hinayin. Nalu
kuray dahade kura nurde hinayin gobe yinger
binde po hiyer. 6 Fudinde, nalu kura po gab nalu
kepkelak Al Kurupyen nalu yery nurde hagyen
marbe Doyar) Al Kuruy turuy ird ird nirn) gwaha
ten hanyen. Irde al kura det kurur) gab igin netek
ala yey hangyen mar wor binge goke Al Kuruy
igin nurd uner gab nene hanyen geb, go mata
gore Al Kurury turuy irde hanyen. Irde al kura
det kura kutya irde hanyen marbe go ter) hanyen
goreb Al Kuruy turuy irde det kutya irtin goke Al
Kurur igiy nurd uner hanyen. 7 Ner kurur gayen

hitek ma kamtek wet kurur gobe nindiker ge ma
hitek, Doyar Al Kurury niy ter) hitek geb, gogo tey
hityen. 8 Ningeb dilniniy gergen hitek gabe Doyar
Al Kurur nir) po terjbe hitek. Irde kamtek wor yer
ge po ter) kamtek. Ningeb dilninin gergern hitek
wet ma kamtek wet kururn goyen tumnai nenbe
Al Kurunyen alya bereya po geb.

9Be, goyen goke tenbe al kamtinya dilir) gergen
hanya kururn gote Doyarn Al Kurun hewer yenbe
Yesu Kristu gogo megen gar katery kamde sopte
huwaryiy. 10 Ningeb deybe danin geb kadtinde
mata yener goke merer yirde han? Irde daniy
geb kadtiny goyen al tarery minmor yer yener
tagal yunenbe al goyen ma yenhet yenhet yirde
han? Nenbe tumnarn Al Kurury dilinde merere
huwartek geb, gwaha ma ter hinayin. 11 Nep
tumnan Al Kuruy dilinde merere huwartek goke
Al Kurungyen asande gahade katin hi:
“Doyay Al Kurunbe gaha yeq hi:
‘Fudinde wor po nebe gwahader himyen.
Megen niny) mar tumparn ne hitte wary dokolhoy

yuguluy tinayiry.
Alya bereya tumpar, “Gebe Al Kurup,” nin-
nayir),” ” yitiy hi. Aisaia
5:23

45:

12 Goke tenbe yitinn gwahade po, nen kurun gabe
nende gigen mataniniy Al Kurury momorj irnip.

13 Ningeb, kadnininde mata yenen goke ma
tagalde hitek yery dufay sayin po kertek. Irdeb
mata gwaha titeke al kadti dufaymin buluy
heke mata buluyde katnak yenbe mata gwahade
ma titek yery dufay tarer po kerde ga mata tey
hinayiy. 14 Nebe Doyar Al Kuruy Yesuya har geb,



Rom 14:15 Ixiv Rom 14:20

dufaynerbe det kurur gayenbe tumnay Al Kuruy
dilinde tikiyy) minmor yery nurde hime. Goyen-
poga al kura belery det kurabe Al Kuruy dilinde
tikin) minyar yen nurde har kenem yer hitte po
ga det gobe tikin) minyan hiyyer. 15 Ningeb der
beler binge kuruy gabe Al Kuruy dilinde igin ala
po yen nurde nene hinayin). Gega kadtiy kura
gwahade ma nurde hiyen gore deneybe binde
kanduknen nurde hiyenbe mata gobe kadtin ge
amarnern nurd yuner yuner) mata goyen gama
ma irdeb gogo ten hinayiny. Ningeb binge kura
nenayin goke tenbe kadtin) kura Yesu Kristu yer
ge tery kamyirn) gote dufaymiy buluy ma irnayiy.
16 Irde dufaytinde mata kurabe igiy yen nurde
hinayin gega, al kura mata gobe igin mory yen
nurde hike kenenbe mata go ma ter hinayin.
17 Al Kuruy belen alya bereya doyar yird yird
bana gogybe bingeya feya nen nen mata gobe det
kururn mor geb, gago diner) hime. Munay dawet
kuruy wor pobe Al Kuruy dilinde huwak her
hery mataya bir) kamke iginy hery hery matayabe
Holi Spiritya her) amar her) hery mataya go goyen.
18 Fudinde, al kura mata gwaha mat Yesu Kristu
nin) meter tery hiyeybe matamin goke Al Kuruy
beley) amarner nurde hiyer, irde al hoyar wor al
gote meter) goke turur irde hinayir.

19Ningeb nenbe bininin kamke hen hery mataya
kadom tarey gird gird mataya goke kurut wor
po yen hitek. 20 Munary dula matatin) ge tey Al
Kurupyen meter) bulury ma irde hinayir. Bingebe
tumyan Al Kuruy dilinde wukkek geb, netek igin
ala. Goyenpoga al kadnininy kura binge goyen

ma nene hitiy) neteke denenbe dufaymir) buluy
heke mata buluyde katyery go gab bulugnbe gogo
titek. 21 Ningeb kadtin kura matatiny kenenbe
mata bulunde katnak yenbe dapna wet ma wain
wet kura goyen go ma nene hinayiy. Matatiy
hoyay kura gwaha yirtek har kenem goyen wor
gwaha ma tery hinayinn. Gwaha ter hinayiy
gobe Al Kuruy dilinde mata igin) geb, gago diner
hime. 22 Dufaytinde binge ma wain ma mata
kura goke igin ala yer nurde hinayiny kenem
dufaytiny goyen denya Al Kurunya hitte po hiyer.
Al kura mata kura igin yen nurde tey hiyer
irde goke mata bulun tihim yern binde buluner
ma nurde hiyery al gobe Al Kurury belery guram
irde sapin iryer. 23 Gega al kura binge kura
Al Kuruy dilinde wukkek mor yer) nurde kama
hey hey ga niyyenbe gobe yinger ulide merem
yarn hiyyen. Gobe dufayminde mata gwahadebe
igin mory yer tarer) wor po ma irtin) geb, dufay
budam forok yitinde mat niyyer geb, gogo yinger
ulinde merem yan hiyyer. Ningeb al kura mata
kura igin ma buluy goyen kepkela bebak ma
tenbe goke dufaymir) tarer) ma irdeya mata goyen
tiyyeybe mata bulury minyar hiyyer.

15

Kadtin ge nurdeya ga mata ten hinayin

1 Be, denya nenya Al Kuruy niy dufayniniy
saniy irtin) goyen kuruy hitiy marbe kadniniy
dufaymir tarery wor po ma hitiry) gore mata kura
sor hekeb faran yurde hitek. Irde nindiker amarn
hetek belneny po ma gama irde hitek. 2 Nep

dunkuren dupkureny kuruy gayen tumnay kad-
niniy) igin her her ge nurdeb yery amar hetek irde
tarern hetek mata goyen po ter hitek. 3 Yesu Kristu
wor yinger) amarjer) hern hery ge ma nurde hinhin.
Gwabha titnenbe Al Kurunyen asande, “Al Kurur,
al belen nanyarn girde hary gobe ge ma girde
hay, ne nirde harn,” yiti hi. 4 Mere gobe ner
gayen saba direr yer bikkery wor po Al Kurunyen
asande katin). Gobe nern belen) mere go nurdeb
kanduk yenery mukku ma ter) goya goya sarin po
hery kame Al Kuruy beley igin diryern yeny goke
doyan heq hinayin yer gogo katin. 5 Ningeb dery
goyen kanduk yenery mukku ma ter goya goya
sanin po her huward huward tarer) goyen dunery)
hiyen al Al Kuruy gore guram dirkeb dindiker
uliny dufay unkuren po hery awalikde po hiwor
yer) nurde hime. Go mata gobe Yesu Kristuyen
alya bereya beleq titek mata yery nurde hime.
6 Gogab dufaytinya meretinya unkurey po yirdeb
Doyary Al Kurunnininy Yesu Kristuyen Naniy, Al
Kurur denem turnur yay irde hinayir.

7 Ningeb Yesu Kristu belery den goyen igiy
dinyin gwahade goyen po, Al Kuruy depem
turnun yar ird ird nin tenbe dindiker) ulin) kadom
igiy gener ter) hinayiy. 8 Yesu Kristube Al Kururg
beley hakot Yuda marte hakwamiy yago hitte
binga tiyyin goyen fudinde kawan forok yeke Yuda
mar beler) keney bebak tey ter) ninbe gogo Yuda
mar gote meter) al hery megen gar katyir geb, gago
kadom igin) nurd guner) tey hinayiy dinery hime.
9 Be, Yesu megey gar katyin) gobe al min hoyan
Yuda mar mor belen keneynbe Al Kuruy beler

buniyery yirde hiyen goke deynem turnuy yar irde

hinayiy yeypbe gogo megen gar katyiry. Ningeb

goke tenbe Dewit belery Al Kurunyen asande tikir

kura gahade kayyiy:

“Ningeb ne gayen al min hoyar) Yuda mar mor
kahal bana her) turur girde her.

Denge isan her hen ge tikiny hewer),” yitin hi.
Tikin 18:49

10 Irde kurabe:
“Al mirn) hoyar) Yuda mar moy,

denbe alya bereyamin Yuda marya amar
henap,” yitiy hi. Saba 32:43

11 Be, mere hoyanbe gahade:
“Deyy al min hoyary Yuda mar mornbe tumyar
Doyary Al Kurury turuy irde hinayir.
Dey alya bereya megen hary tumpyar turuy irde
tikin) henayiy,” yitin hi. Tikin 117:1
12 Trde Aisaia belen gahade kayyin:
“Yesiyen™ minde nix al kura forok yiyyer.
Yey) beleny al miy hoyary Yuda mar moy doyar
yirern yern wayyerl).
Irkeb mel gobe yey beley way igiy yird yird niy
doyan hey hinayiy,” yitiy) hi. Aisaia 11:10
13 Be, Al Kurupbe dern igin dird dird goke
doyar her her taren duntin. Ningeb dern beley
yey) ge hekkey nurde hike Al Kurury belern goke
amay dufay kuruy wor po dunwor, irde bitiy
yisikamke igiy) hiwor) yer gusuyar irde hime.
Gogab Holi Spirityen saninde Al Kururg beley

* 15:12: Yesibe Israel marte doyar al kurun Dewit nanir).

kame iginy) diryery goke doyar hey hern matatiy
gobe tarer) wor po hiyyer).

Polbelen asan ga kayyin gote min momon yiryin

14 Be, kadne yago, nebe fudinde wor po dey
goyen mata iginy kuruy ter hagyen, irde Al Ku-
runyen mere nurd pasi hitiy hay, irde epte
dindiker) ulin) kadom saba gird tey hitek har yery
nurde hime. 15 Gega asay ga kan heyyabe saba
kura goke bitiy bak yer yer ge kayhem. Irde Al
Kurung beler buniner nirde igin igin nirde hiyen
geb, merene gake der belery dahade nurd nun-
nayin yer kafura ma henya kawan po kayhem.
16 Fudinde, Al Kuruny belen buninern nirde igiy
igin niryern geb, al min hoyar Yuda mar mor hitte
kuy meter) tey hiyey yey Yesu Kristuyen meter al
niryin. Ningeb nebe Al Kurugyen mere igin Yesu
niy yitin goyen tagalde tukunbe Al Kurur dolor
ird ird mata doyar al pris yara her al mir hoyar
Yuda mar mor goke meter) ter) himyen. Gogab al
mirn hoyar Yuda mar mor gobe Holi Spirit beley
wukkek wor po yirke Al Kurur galak irke amar
hetek det yara henayir.

17 Ningeb nebe Yesu Kristuya henbe Al Kurury
nify metery tery himyen goke nigery ge turnuy
yan nurde hime. 18 Gega nebe det hoyay kura
goke mali mere titek ma nirde hi. Yesu Kristu
beley metery titiy) goke po tagalde her. Nebe yey
beley hulyay nirke kuy al min hoyar Yuda mar
moy goyen Al Kurury hitte yukumeke meremiy
gama irde hinhan. Metern go tery hinhemyabe
Al Kurunyen merere saba yirde mataner mat Al
Kuruy yikala yirde hinhem. 19Irde Holi Spirityen

tarende mata tiner turyur yan wor po kurayen
kurayen forok yirde hinhem. Irkeb mel gobe
mata goyen yenernbe Al Kuruy hitte warn hinhan.
Ningeb nebe gwahade po Yesu Kristu nir yitiy
mere igin goyen Yerusalem mat mir urde tukuy
tukuy Ilirikum nana bana tagalde tukur pasi
himiriy. 20 Nebe nana kura Yesu Kristuyen mere
momor ma nurde hitir) bana gor kuy mere igiy
goyen huginer tagalde hitek nirde hiyen. Gogab
al kura beleny bikkery kur metery tery Yesuyen
alya bereya forok yirtinde gor sopte nana tinende
meter) titi yara ma tiyery. 21 Go tery himyen
gobe Al Kurunyen asande katinp gwahade po ter
himyen. Mere gobe gahade:
“Al kura yende mere momor ma nurtiny mar
belery kennayiry.
Al kura yende mere ma nurtiry mar belery nurde
bebak tinayiy,” yitir hi. Aisaia 52:15

Rom kun kun nin yirin

22 Be, yitin gwahade po nebe meremir ma kutin
nana bana gan meter) budam forok yern hanyen
geb, gago dey hitte kuyy kuy niyp metener nirde
hiyen. 23 Gega nana gayen bana tiyur) kura ne
kun meter titek kuram mor), irde dama budam
deny dentek wor po nirde hiyen geb, 24 Spein
nanare kurn heyyabe den hitte forok yen dener
gab kwern yen nurde hime. Beley goyarn gore
kun henyabe dern hitte kunbe denya mur kura
hery amar hery gab dubul tery kwey. Irkeb ne
gayen Spein nagnare kuy kurn nin faran nurwor
yer) nurde hime. 25 Munay gayamur gayenbe
Yerusalem niy Al Kurunyen alya bereya goke ter

meter tiyer) yer) gor kwer tihim. 26 Masedonia
nanaya Akaia nanaya bana nin Yesuyen alya
bereya beley Yerusalem niry Al Kurugpyen alya
bereya harn bana goy det niyy amu hery hayy mar
goyen farar yurd yurd niy) amarer) nurdeb hora
yerar geb, gago hora goyen yade Yerusalem kwer
tihim. 27 Mel gobe fararn yurd yurd nifj amaner
nurayn. Goyenbe fudinde gwaha yirtek po faray
yurde hary. Al Kurupyen gasunde nin det Yuda
mar beley titin) goyen al miry hoyary Yuda mar
mo1 wor yey hitte mat gab yawaramiy geb,
goyen wolminery megen niy samur) beler) farary
yurtek han geb, gogo faran yurarn. 28 Ningeb
mel gore hulyay nirarn gayen pasi irer. Irde
Yerusalem mar goyen hora ga tumparn teke
yenenbe gor mat Spein belerj kwer). Kur belenbe
derq hitte forok yewer). 29 Ne deq hitte kumekeb
Yesu Kristu belery denya neya tumpar guram
dirde safin wor po diryer) yer) nurde hime.

30 Be, kadne yago, nebe Al Kurupyen meter
ten) henya metery goke Al Kuruy gusunay irde
himyen. Ningeb dery wor neya dufay unkurer
po irde huginer tarey po Al Kuruy gusuyar irde
hitek yenbe gago Doyar Al Kurugniniy Yesu Kris-
tuyen tarer) hende huwarde gusurnar dirde hime.
Holi Spirityen sarinde ne nir) amarer nurde hary
geb, gago gusunar dirde hime. 31 Gusunar irde
henyabe ne gayen Yudia nanare niry mar kura
Yesuyen mere gama ma irde harn mar gore bulur
nirtek belpenminy goyen Al Kurur beler pet tey
tery nin gusuyar irde hinayiryy. Irde Yerusalem
niy Al Kuruyyen alya bereya farar yurd yurd niy

nurde kun meter ter) hery goyen mel gore igiy
nurnayin yern gusunar irde hinayin. 32 Gogab
Al Kurunyen dufay kenem der hitte amar) dufay
hende kwer, irde denya neya tumnar) sopte tarer
hetek. 33 Al bin yisikamke igin) hey hey al Al
Kuruy belen den kurun goya tumnarn hinayir.
Fudinde wor po.

16

Kadom nin yirin
1 Be, nebe Fibi ninp momor direr) tihim. Yenbe
Senkria taunde nirn Yesuyen alya bereya sios niy
meter) ter) hiyen. Yenbe Al Kuruy dilinde nende
hayniniyy wor po yara hitinp. 2 Be, bere gayen
kukeb Doyarn Al Kurung nin teybe gargar irnayir.
Mata gobe Al Kurupyen alya bereya belerq titek
mata geb, gwaha irnayin. Irde faran niy nurde
hikeb der beley faran urde hinayin. Yenbe al
budam faran yurde hiyen. Ne manar farary
nurde hiyen geb, gago dinery hime.
3Prisilaya Akwilaya nin dufay hen himyen goke
ire ugya goyen momor yirnayin. Ire
unya gobe metern kadne, Yesu Kristu niy
metern ter) haryen. 4Ire unya gobe ne
faran nurye yenbe kamde kamde nir ma
nurde hinaryum. Ne po mory Yesuyen
alya bereya hitir) al mir) hoyar) Yuda mar
mor wor tumiari ire unyat meter goke
igin) wor po nurde hityen.
5> Yesu Kristuyen alya bereya sios, ire unya
gote yare gabu irde haypyen mar goke

wor dufay her himyen geb, goke momor)
yirnayir.

Irde kadne wor po Epainetus manar) gwahade
po innayin. Yenbe Esia nana™® bana gor
yery wa Yesu nurd unyiy).

6 Maria wor gwahade po, ne beler yey ge dufay
hen hime goyen innayin. Yenbe dern ge
ter) meter) taren wor po ten hiyen.

7 Irde nere minde niy al irawa Andronikusya
Yuniasya goke dufay her himyen goke
momo1) yirnayiyy. Irem gobe neya
tumnar koyare hinhet. Yenbe Yesu Kris-
tuyen mere basarn mar aposel buda kura
bana niy yer nurd yunern hagyen. Yey
wa Yesu nurd unke gab kame ne wor
Yesu nurd unmirir.

8 Irde Ampiliatus niy wor dufay hery himyen
geb, momor irnayiy. Yeybe Doyan Al Ku-
runyen dirin yer) nurdeb yer) ge amarjer)
nurd uney himyen.

9 Be, Urbanusbe Yesu Kristu nin metey tey
hiyen. Yeynbe metery kadnininy wor po.
Stakis wor gwahade po, yer ge amarner
wor po nurd uner himyen geb, ne belery
yer) ge dufay heryy himyen goyen momor)
yirnayir.

10 Irde Ampeles wor ne beley yer ge dufay her
himyen goyen momor irnayin. Yenbe
Yesu Kristu gama irde hepya kanduk
yener) hinhin gega, bada ma hirin goke

* 16:5: Esia nana gobe gayenter nir Esia nana kurur goke ma
yitin. Gayenterbe Turki iner hanyen.

Yesu beler) nigen al wor pobe gago yey
kinyiy.

Irde Aristobulusyen yare harp mar goke wor
dufay heyn himyen geb, goke momor
yirnayir.

11 Nere minde niy al kura Herodion niy dufay
hern himyen goyen momorj irnayiy.

Irde Narsisusyen yare han mar niry dufay her
himyen goyen momor yirnayiny. Mel
gobe Doyar Al Kurunya har.

12 Trde Trifinaya Trifosaya niny dufay herq
himyen goyen momor yirnayin. Bere
irawa gobe Doyarn Al Kuruy nin metey
safin wor po ter) haryen.

Kadne wor po Persis nify dufay hery himyen
goyen wor momoi) irnayin. Yer) manar
Doyarn Al Kururg nin meter tarery wor po
ter) hagyen bere kurabe gogo.

13 Irde Rufusya milinya nify dufay hen himyen
goyen momol) yirnayin. Rufusbe Doyay
Al Kururn beleny basina iryin. Milingbe
mamne yara hitir.

14 Irde Asinkiritusya Flegonya Hermesya Pa-
torobasya Hermasyabe kadom wer) mel
goya han mar tumnarn goke dufay her
himyen goyen momory) yirnayir.

15 Irde Filologus, Yulia, Nereus, irde Nereus
hayminya, Olimpas, irde Al Kurunyen
alya bereya mel goya hary mar goyen
tumnan ne beleny yey ge dufay hey
himyen goyen momory) yirnayir.

16 Denbe kadom pere gird ten hinayiry. Mata
gobe Al Kuruy dilinde wukkek dinyer).

Gar niy Yesu Kristuyen alya bereya beler
tumnan deyn ge dufay hen han goyen
momor) yirayin ninar geb, gago momoy)
dirde hime.

Saba funan

17 Be, kadne yago, dufaytin bulur irde dery bana
bipti forok irtek al niy kepkela hey ga hinayir.
Irde al kura saba hoyary dirde dery saba nuramiy
goyen gama ird ird belner pet ter) duntek al goke
wor kepkela her ga hinayir). Al gwahade gobe
yilwa po yirde hinayin. 18 Go mar gobe Doyar
Al Kurunninin Yesu Kristu nir) ma meter ter han.
Yingen ge po nurde mata gogo ter) hanyen geb,
gago dinerny hime. Go mar gobe al kura mel
gote mere goyen buluy yen bebak titek mon mar
goyen hapek yan nurde fudinde yetek mat po usi
mere yirde harp.

19 Be, derq) beley Al Kurunyen mere gama irde
hany gote mere momontinbe al tumnany nurd
pasi hery han geb goke amaner wor po nurde
hime. Goyenpoga der goyen mata igir ter) heynya
kenkela dufay her ga ter hinayin. Irde mata
bulunbe mata buluy tey tey dufay migmor) wor
po hinayin yer) gago mere tarer po dirde hime.

20 Be, al biy yisikamde hiyen al Al Kurur beler
hery ga morn Satan gote saniy ten sina irke deny
beley) ufurka tinayir.

Doyary Al Kurunnininy Yesu Kristu belery dery
goyen buniner) dirde igin igin dirde hiwor) yer
gusurnay) irde hime.

21 Be, meter) kadne Timoti beler) dery ge dufay
hery hiyen goyen momor yirayin ninkeb gago
momoi) dirde hime. Nere minde niy al Lusius,
Yesonyabe Sosipaterya wor gwahade po.

22 (Be, nebe Tertius. Pol belern ninke asar gago
kay hime. Ningeb ne wor Doyar Al Kurury nir ter
der ge dufay herj hime gake bebak dirde hime.)

23-24 Be, Gaius beler) den ge dufay hey hi goke
bebak dirde hime. Yer) beler) ne Pol gayen gargar
nirde hiyen. Irde Yesu Kristuyen alya bereya sios
gar nin wor yer) beler) farar) yurde hiyen.

Be, taun gate gabmanyen hora doyay ird ird
marte doyar al Erastusya kadniniyy Kwartusya
wor derq) ge dufay her) haryen goke momor dirde
hime.

25 Be, dep hitte kuy Yesu nin yitiny mere igiy
goyen tagalde kury) himekeya der goyen igiy tarer
dirtek albe Al Kurury gog po. Ningeb Al Kuruy
goyen denem turnun yay irtek. Mere igin gobe
damam damam banare hinhin geb, al beler epte

ma bebak titek hinhin. o
26 Gega Al Kuruy gwahader hitiy gore mere

basayy marmiy yinke asande kayamin goyen
gayenterbe min kawan forok yitiy) hay. Irkeb al
miy kurayen kurayen tumnar) Yesu nir) dufaymir)
tarey irde meremir gama irde har. 27 Ningeb Al
Kurury, yey po ga dufaymin wukkek goyen Yesu
Kristu faran durkeb huginen denem turnur yay
irde hitek! Fudinde wor po.

